
ᑎᓕᔭᐅᓯᒪᐅᑎ
ᖃᑐᑦᔨᖃᑎᒌᓐᓂᐅᓱᓂ ᑎᒥᖕᖑᑎᑕᐅᓯᒪᔪᖅ 
ᖄᖏᕐᓂᑯᓕᐅᕋᓱᐊᕐᑎᐅᒐᓂ ᑎᓕᔭᐅᓯᒪᒍᑎᖃᕐᓱᓂ ᓴᐳᒻᒥᓂᕐᒥᒃ 
ᐊᖑᓇᓱᑦᑏᑦ ᐱᒍᓐᓇᐅᑎᖏᓐᓂᒃ ᐃᓄᐃᑦ ᐱᓇᓱᐊᕐᑕᐅᑎᑦᓱᒍ 
ᓄᖑᑐᐃᓐᓇᑎᑦᓯᑌᓕᓂᕐᑎᒍᑦ. ᑎᒥᐅᔫᑦᓱᑕ ᑐᖕᖓᕕᒋᔭᐅᔪᒍᑦ 
ᓂᕐᔪᑎᓕᕆᓂᕐᓂᒃ ᐱᓇᓱᐊᕐᑕᐅᔪᓕᒫᓄᑦ ᑐᑭᒧᐊᑦᑎᓯᔨᐅᑦᓱᑕᓗ 
ᐊᖑᓇᓱᐊᕐᓂᒥᒃ, ᓄᖑᑐᐃᓐᓇᑎᑦᓯᑌᓕᓂᕐᒥᒃ ᖃᐅᔨᓴᕐᓂᒥᓪᓗ.

ᐊᖑᕕᒐᕐᓂᒃ ᓴᐳᒻᒥᓲᖑᔪᒍᑦ, ᓄᓇᓕᓐᓂ ᖁᓕᓪᓗ  
ᑕᓪᓕᒪᓪᓗᓂ ᓂᕈᐊᕐᑕᐅᓯᒪᓲᓂᒃ ᓄᓇᓕᒻᒥᓂ  
ᓂᕐᔪᑎᓕᕆᓂᕐᒧᑦ ᐊᖑᓇᓱᐊᕐᓂᒥᓪᓗ ᐊᐅᓚᑦᓯᓂᕐᒧᑦ.  
ᐊᑐᓂᑦ ᓄᓇᓕᓐᓂ, ᐊᖑᕕᒉᑦ ᑲᑎᖕᖓᔨᖏᑦ ᐅᒪᔪᕐᓂᐊᑏᑦ 
ᐃᖃᓗᓐᓂᐊᑎᐅᑦᓱᑎᓗᓐᓃᑦ ᖃᐅᔨᒪᓂᖃᑦᓯᓂᕐᒥᓂᒃ  
ᐊᑐᕐᓱᑎᒃ ᓄᓇᓕᒻᒥᓂᒃ ᑭᒡᒐᑐᕈᓐᓇᓲᑦ ᓂᕐᔪᑎᓕᕆᓂᕐᒥᒃ 
ᓯᕗᓪᓕᐅᔭᐅᒐᓱᐊᕐᑐᓂᒃ ᐃᓱᒫᓗᒋᔭᐅᔪᓂᓪᓗ.  
ᑐᑭᑖᕐᑎᐅᓲᑦ ᓄᓇᓕᒻᒥᓂ ᐊᐅᓚᑦᔭᕆᐊᕈᑎᐅᓂᐊᕐᑐᓂᒃ 
ᑐᓴᐅᒪᑎᑦᓯᔨᐅᑦᓱᑎᓪᓗ ᓄᓇᓕᓕᒫᑎᒍᑦ ᐃᓱᒫᒋᔭᐅᔪᓂᒃ.

ᐱᓇᓱᖃᑎᒌᑦ
ᓄᑕᐅᓯᓕᕐᑕᕕᓃᑦ ᔪᓓ 2025-ᒥ

ᐳᕐᑐᓂᕐᓭᑦ

ᐳ ᕐᑐᓂ ᕐᓴᖅ 
ᐊᖓᔪᕐᖄᖅ

ᔦᒥᓯ ᒣ

ᐳ ᕐᑐᓂ ᕐᓴᖅ 
ᐊᖓᔪᕐᖄᑉ 
ᑐᖓᓕᖓ

ᐱᓕ ᐹᓕᓴ

ᐳ ᕐᑐᓂ ᕐᓴᖅ 
ᑮᓇᐅᔭᓕᕆᔨ

ᑖᓂᐊᓪ ᐅᕝᕙᐅᑦ

ᐳ ᕐᑐᓂ ᕐᓴᖅ 
ᐊᓪᓚᑎ

ᐱᓕ ᑖᓐ ᒣ

ᐱᓇᓱᑦᑏᑦ

ᓄᓇᓕᓕᒫᑎᒍᑦ 
ᐱᓇᓱᐊ ᕐᑕᐅᔪᓂᒃ 
ᐊᑕᐅᑦᓯᑰ ᕐᑎᓯᔨ

ᐋᓕᒃ ᓂᕕᐊᕐᓯ

ᑐᓴᕈᑎᓕᕆᓂᕐᒥ ᒃ 
ᑐᑭᒧᐊᑦᑎᓯᔨ

ᑳᑎ ᐊᐳᑎᐊᕐᔪᒃ

ᐊᖑᕕᒉᑦ 
ᑮᓇᐅᔭᓕᕆᔨᖓ

ᒫᑕ ᐴᑎ

ᓄᓇᓕᓕᒫᑎᒍᑦ 
ᑮᓇᐅᔭᓕᕆᔨ

ᒥᐊᔨ ᐴᑎ

ᐆᒪᔪ ᕐᑕᐅᔪᑦ 
ᐃᑉᐱᒋᔭᐅᓂᖏᓐᓂᒃ 
ᐊᑕᐅᑦᓯᑰ ᕐᑎᓯᔨ

ᓲᓕ-ᐋᓐ ᐃᕐᕈᒥᐊᖅ

ᑐᑭᒧᐊᑦᑎᓯᔨᒻᒪᕆ

ᐋᑕᒻ ᑳᑎᓄ

ᓂᕐᔪᑎᓕᕆᓂᕐᒥ 
ᐊᓪᓚᕕᒻᒥ  
ᑲᒪᔨᒻᒪᕆ

ᔪᐃ ᐊᔭᒍᑕᖅ

ᓂᕐᔪᑎᓕᕆᓂᕐᒥ 
ᐊᓪᓚᕕᒻᒥ 

ᐊᐅᓚᑦᓯᓂᓕᕆᔨ

ᓵᓴ ᑯᑭᐊᐱᒃ

ᑐᑭᒧᐊᑦᑎᓯᔨ 
ᓂᕐᔪᑎᓕᕆᓂᕐᒥ 
ᒪᓕᒐᓕᐅᕐᓂᒥ ᒃ 
ᖃᐅᔨᓴ ᕐᓂᒥᓪᓗ

ᒥᑫᓚ ᓃᓕᓐ

ᐱᓇᓱᑦᑎᓄᑦ 
ᐃᓚᐅᓕᕐᓯᒪᔪᑦ 
ᐱᒍᓐᓇᐅᑎᖃᕐᓂᒥᒍᑦ

PhD – 
ᖁᐸᓄᐊᑦ

ᑳᑐᕆᓐ ᔨᕗᕈᐊ

PhD – 
ᕿᓚᓗᒉᑦ

ᔦᑲᑉ ᓯᑫᓐ

ᐊᖑᕕᒉᑦ ᑲᖏᕐᓱᐊᓗᒃᔪᐊᖅ
ᔫᓕᐊᓐ ᐃᒻᐳ ᑲᒪᔨᒻᒪᕆ
ᔦᐃᑯ ᐊᕐᓇᑐᖅ ᑲᑎᖕᖓᔨ
ᑭᐊᓂ ᐊᕐᓇᑐᖅ
ᐃᓓᑦᔭ ᐃᒻᐳ
ᒍᐃᓕ ᐋᓇᓈᖅ
ᓂᐊᑦ ᓕᑦ ᐋᓇᓈᖅ

ᑰ ᒃᔪᐊᖅ
ᒍᕿᓂ ᓇᐹᕐᑐᖅ ᑲᒪᔨᒻᒪᕆ
ᔮᔨ ᖃᐅᒃᑫ ᑲᑎᖕᖓᔨ
ᐳᕃᔭᓐ ᑌᕕᑦ
ᑏᕕ ᑐᐳᐃ
ᓭᓚᓯ ᑰᒃᑐᖅ
ᐄᒪ ᑫᓐ

ᑕᓯᐅᔭᖅ
ᓯᐊᓯᓕ ᒥᐊᓱ ᑲᒪᔨᒻᒪᕆ
ᔮᓂ ᑫᓐ ᑲᑎᖕᖓᔨ
ᐱᓕ ᑖᓐ ᒣ
ᔦᒥᓯ ᒣ
ᐋᑕ ᒪᓂᖅ
ᔫᓯᐱ ᖃᐅᒃᑫ

ᐊᐅᐸᓗᒃ
ᐋᓂ ᑯᔩ ᓴᓗᐊᕐᓯᐊᖅ 
ᑲᒪᔨᒻᒪᕆ
ᔮᓂ ᐊᕐᐹᖃᑦᑕᒃ ᑲᑎᖕᖓᔨ
ᐋᓗᐸ ᐃᑦᑐᖅ ᑯᔩ
ᓵᓕ ᖄᓯᒻᐳᐊᕐ ᐴᓇᐱ
ᔮᔨ ᐃᑦᑐᖅ
ᔮᔨ ᐊᕐᐹᖃᑦᑕᒃ

ᑲᖏᕐᓱᖅ
ᔮᓂ ᓇᓴᖅ ᑲᒪᔨᒻᒪᕆ
ᓄᐊ ᐃᑦᑐᖅ ᑲᑎᖕᖓᔨ
ᓴᒡᒐᓕᐊᓯ ᑕᕐᕿᐊᐱᒃ
ᐄᑐᐊ ᓘᑲᓯ
ᐱᓕ ᐁᕈ
ᔦᐱᑎ ᐋᓇᖃᑕᒃ 

ᖁᐊᕐᑕᖅ
ᐹᐳᕋ ᐅᕝᕙᐅᑦ ᑲᒪᔨᒻᒪᕆ
ᔮᓂ ᐅᕝᕙᐅᑦ ᑲᑎᖕᖓᔨ
ᑖᓂᐊᓪ ᐅᕝᕙᐅᑦ
ᓯᑏᕕ ᐳᑦᑕᔪᖅ ᐸᔩ
ᔫᓯᐱ ᑯᓗᓛ
ᒫᓯᐅ ᐅᑉᐱᒃ

ᑲᖏᕐᓱᔪᐊᖅ
ᓇᑖᓴ ᐃᕐᓂᖅ ᑲᒪᔨᒻᒪᕆ
ᐊᖂᔭᖅ ᕿᓰᖅ ᑲᑎᖕᖓᔨ
ᒣᑯ ᕿᓰᖅ
ᒥᐊᔨ ᖁᒫᓗᒃ
ᓭᒪ ᖁᒫᓗᒃ
ᐋᓂ ᑎᕐᑎᓗᒃ

ᓴᓪᓗᐃᑦ
ᐄᓓ ᑯᐊᓐᓇᓈᖅ ᑲᑎᖕᖓᔨ
ᐋᑕᒥ ᑫᑦᑕᖅ
ᐋᑕᒥ ᐸᐱᑲᑦᑐᖅ ᓄᑲᕐᓯᖅ
ᐃᕐᓱᑐᖅ ᐅᓱᐃᑦᑐᐊᔪᒃ
ᒫᓯᐅ ᐊᓚᑯ

ᐃᕗᔨᕕᒃ
ᓵᓚᒨᓂ ᖃᕙᕙᐅᖅ ᑲᒪᔨᒻᒪᕆ
ᐸᐅᓗᓯ ᑕᕐᕆᐊᓱᒃ ᑲᑎᖕᖓᔨ
ᑖᓂᐊᓪ ᔮᑲ
ᓰᒥᐅᓂ ᐅᓱᐊᕐᔪᒃ
ᔫᓯ ᓵᓚ
ᓴᕕᐊᕐᔪᒃ ᐸᓂᖓᔭᒃ

ᐊᑯᓕᕕᒃ
ᐋᑕᒥ ᐊᓓᑯ ᑲᒪᔨᒻᒪᕆ
ᐄᓓ ᐊᖏᔫᖅ ᑲᑎᖕᖓᔨ
ᔮᔨ ᐅᐃᑖᓗᑦᑐᖅ ᖃᕐᖁᑐᖅ
ᖃᓕᒍᖅ ᐊᒫᒪᑦᑐᐊᖅ
ᑎᒧᑎ ᐊᓕᖁ 

ᐳᕕᕐᓂᑐᖅ
ᑳᓓ ᑐᓗᒐᖅ  
ᓇᐹᕐᑐᖅ ᑲᒪᔨᒻᒪᕆ
ᐁᓴ ᓱᕈᓯᓛᖅ ᑲᑎᖕᖓᔨ
ᔮᑯᓯ ᐃᑦᑐᑲᓪᓚᒃ
ᓭᒪ ᐃᕐᕈᒥᐊᖅ
ᐋᑕᒥ ᐊᖏᔫᖅ

ᐃᓄᑦᔪᐊᖅ
ᔮᑭ ᒍᐃᓕᐊᒻ ᑲᒪᔨᒻᒪᕆ
ᔫᐱ ᐅᐃᑖᓗᑦᑐᖅ ᑲᑎᖕᖓᔨ
ᑖᓂᐊ ᐊᑯᓕᐊᖅ
ᓵᓕ ᐃᓓᔭᓯᐊᐱᒃ
ᕆᑭ ᒧᐊᖃᐅᔅ
ᓛᓴᔫᓯ ᑐᑫ

ᐅᒥᐅᔭᖅ
ᐃᐊᑎ ᖁᒫᓗᒃ ᑲᒪᔨᒻᒪᕆ
ᔮᓂ ᖃᓴᓪᓗᐊᖅ ᑲᑎᖕᖓᔨ
ᓰᒥᐅᓂ ᓈᓚᑦᑎ
ᒫᑯᓯ ᓄᖕᖓᖅ ᐊᔭᒍᑕᖅ
ᓵᒧᐃᓕ ᐊᓄᒑᖅ

ᑰ ᒃᔪᐊᕌᐱᒃ
ᓴᓚᒦᕙ ᐅᐃᑖᓗᑦᑐᖅ ᑲᒪᔨᒻᒪᕆ
ᒥᐊᔨ ᓯᓚᕐᕿ ᓵᓚ ᑲᑎᖕᖓᔨ
ᓕᓯ ᑳᓪᕕᓐ
ᓱᕇᓇ ᐅᐃᑖᓗᑦᑐᖅ
ᐲᑕ ᐸᓚᒥᖕ ᓄᑲᕐᓯᖅ

ᓯᓵᓯᐱ
ᓭᒪᓐ ᒫᖕᑯ ᑲᒪᔨᒻᒪᕆ
ᐴᐱ ᒪᓂᕋᔭᒃ ᑲᑎᖕᖓᔨ
ᕃᒪᓐ ᒪᓂᕋᔭᒃ
ᓄᑦᑕ ᖁᐱᕐᕈᐊᓗᒃ
ᑌᕕᑎ ᓴᐅᕈᖅ

ᐳᕐᑐᓂᕐᓭᑦ 
ᑐᓴᕐᑎᓯᒍᑎᖏᑦ

ᓯᕗᓪᓕᐹᒥ, ᐅᐱᕐᖔᓯᐅᑦᓯᐊᑐᕕᓂᐅᑦᓴᓚᐅᕈᑦᓯ 
ᖃᐅᑕᒫᕐᓯᐅᑎᒋᓲᓯᓐᓂᑦ ᑕᙯᕐᓯᓱᓯ. ᑕᑯᒋᐊᕐᓂᑎᓐᓂ 
ᐊᕐᕌᒍᒋᓚᐅᕐᑕᑎᓐᓂᒃ, ᑐᖕᖓᓱᑦᑎᓯᒍᒪᕗᖓ 
ᐱᓇᓱᑦᑎᑖᕆᓚᐅᕐᑕᑎᓐᓂᒃ: ᐋᓕᒃ ᓂᕕᐊᕐᓯ (ᐁᕆᓕ 
2024), ᒥᐊᔨ ᐴᑎ (ᒣ 2024), ᑖᑎ ᐊᐳᑎᐊᕐᔪᒃ 
(ᕕᕗᐊᕆ 2025), ᒫᑕ ᐴᑎ (ᕕᕗᐊᕆ 2025), 
ᓲᓕ-ᐋᓐ ᐃᕐᕈᒥᐊᖅ (ᒫᑦᔨ 2025) ᐊᒻᒪᓗ ᐋᑕ 
ᑳᑎᓄ (ᒫᑦᔨ 2025). ᐅᐱᒍᓱᑉᐳᒍᑦ 
ᐱᓇᓱᑦᑎᑖᕆᒋᐊᓪᓚᓯᒪᔭᑦᑎᓂᒃ. 
ᓇᓗᓀᕐᓯᒍᒪᒻᒥᓱᖓᓗ ᐱᓇᓱᐊᑦᓯᐊᓂᕆᖃᑦᑕᑕᒋᓐᓂᒃ 
ᔪᐃ ᐊᒻᒪᓗ ᓵᓴ, ᐃᑲᔪᕐᓯᓯᒪᖃᑦᑕᒪᓂᒃ 
ᐊᐅᓚᑦᓯᓂᓕᕆᔨᑦᑎᓂᒃ ᐱᕙᓪᑎᑦᓯᒋᐊᕐᓱᑎᒃ 
ᐃᑲᔪᕐᓱᑎᓪᓗ ᐊᖑᕕᒉᑦ ᐱᕈᕐᐸᓕᐊᓂᖏᓐᓂᒃ.

ᑕᒡᒐᓂ ᐊᕐᕌᒍᒥ ᐱᔭᑦᓴᓕᒻᒪᕆᐅᖃᑦᑕᓚᐅᕋᑕ 
ᓂᕐᔪᑎᓕᕆᓂᕐᒧᑦ ᐃᕐᖃᑐᐃᕕᑎᒎᕈᑏᑦ ᐊᒥᓲᓚᐅᕐᒪᑕ, 
ᐃᓚᐅᑎᓪᓗᒍ ᐃᓄᓕᒫᓂᒃ ᑲᑎᒪᑎᑦᓯᓂᖅ 
ᓇᓗᓕᕆᓂᕐᒥ, ᕿᓚᓗᒉᑦ ᐊᐅᓚᑕᐅᒍᑎᖏᑦᑕ 
ᐱᕕᑦᓴᓕᐊᖑᓯᒪᒍᑎᖏᓐᓂᒃ ᐊᒻᒪᓗ ᐋᕐᓗᓂᐊᓂᕐᓂᖅ. 
ᑖᒃᑯᐊ ᑐᑭᑖᕈᑎᐅᖃᑦᑕᓚᐅᕐᑐᑦ ᑕᕆᐅᒥᕐᐅᑕᓄᑦ 
ᓂᕐᔪᑎᓄᑦ ᐊᐅᓚᑕᐅᓂᖏᓐᓄᑦ ᓄᓇᑦᑎᓂ 
ᐊᖏᔪᒻᒪᕆᒻᒥᒃ ᓱᕐᕃᓂᖃᕐᑐᖅ ᐊᖑᓇᓱᐊᕐᑎᑎᓐᓂᒃ 
ᓂᕿᑦᓴᓯᐅᕐᑎᓂᒃ. ᕿᓚᓗᒉᑦ ᐊᐅᓚᑕᐅᓂᖏᑦᑕ 
ᐸᕐᓇᑕᐅᓂᖓᓄᑦ ᐃᓄᓕᒫᕐᑎᓯᓂᖃᓛᓕᕐᒥᔪᖅ 
ᐊᕐᕌᒍᒥ ᐊᑑᑎᓯᔭᑦᑎᓂ, ᑖᒃᑯᐊ 
ᐸᕐᓇᕈᑎᒌᒋᖃᑦᑕᑕᕗᑦ. ᐃᓄᓕᒫᑦ 
ᐅᖃᕐᕕᖃᕐᑎᑕᐅᑎᓪᓗᒋᑦ ᐊᑑᑎᔭᐅᖃᑦᑕᑐᑦ 
ᐊᑑᑎᔭᐅᖃᑦᑕᓂᐊᕐᑐᓗ, ᓴᐳᒻᒥᓯᐊᖏᓐᓇᓂᐊᕋᑦᑕ 
ᓄᓇᓕᓐᓂ ᐊᖑᕕᒐᕐᓂᒃ ᑐᑭᓯᒪᖁᔨᕗᖓ 
ᐃᓚᐅᓂᖏᓐᓂᒃ ᐱᓇᓱᐊᖃᑎᐅᓂᖏᓐᓂᓗ. ᓄᑖᑦ 
ᕿᓚᓗᒉᑦ ᐊᐅᓚᑕᐅᒍᑎᖏᓐᓄᑦ ᐸᕐᓇᕈᑏᑦ ᐃᓘᓐᓇᑕ 
ᕿᒥᕐᕈᒋᐊᖃᓛᕐᑕᕗᑦ ᕿᒥᕐᕈᓗᑕᓗ ᐊᑑᑎᓯᒪᔪᓂᒃ 
ᐅᓪᓗᒥᓗ ᐊᑑᑎᖃᑦᑕᑐᓂᒃ ᕿᓚᓗᒉᑦ 
ᐊᐅᓚᑕᐅᓂᖏᓐᓄᑦ ᓯᕗᓂᑦᓴᓯᐅᕐᑕᐅᓯᐊᖁᓪᓗᒋᑦ.

ᑲᑎᖕᖓᔪᓄᑦ ᐅᐸᐅᑎᖃᑦᑕᓚᐅᕐᒥᔪᖓ, ᐊᖑᓇᓱᑦᑏᑦ 
ᐃᖃᓗᓐᓂᐊᑏᑦ ᒥᑭᒋᐊᕐᓂᐊᑏᓪᓗ 
ᐊᑕᐅᑦᑎᓯᑰᕐᑎᓯᔩᑦ ᑲᑎᖕᖓᔨᖏᓐᓄᑦ, ᓄᓇᕕᒻᒥ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᑲᑎᖕᖓᔨᓄᑦ, 
ᑐᑭᒧᐊᑦᑎᓯᓚᐅᔪᖓ ᑐᑦᑐᓕᕆᓂᕐᒧᑦ ᐸᕐᓇᑏᑦ 
ᑲᑎᖕᖓᔨᖏᓐᓂᒃ ᐃᑲᔪᕐᓱᖓᓗ ᑕᓯᐅᔭᕐᔪᐊᒥᐅᑦ 
ᕿᓚᓗᒐᓕᕆᓂᕐᒧᑦ ᑲᑎᖕᖓᔨᖏᓐᓂᒃ, ᐊᓯᖏᓐᓂᓗ. 
ᑖᓂᐊᓪ ᐅᕝᕙᐅᓗ ᓄᓇᕕᒻᒥ ᐱᓇᓱᐊᕐᕕᐅᔪᓕᒫᑦ 
ᑲᑎᒪᓂᖓᓄᑦ ᐅᐸᐅᑎᓚᐅᔪᒻᒥᔪᒍᒃ, 
ᑭᒡᒐᑐᕆᐊᕐᑐᓱᓄᒃ ᐊᖑᕕᒐᒃᑯᓂᒃ. 

ᐃᓚᖃᑦᑕᓚᐅᕐᒥᔪᖓ ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᑲᑎᖕᖓᔨᖏᓐᓄᑦ ᐊᒻᒪᓗ ᑐᑭᒧᐊᑦᑎᓯᔨᐅᖃᑎᐅᑦᓱᖓ 
ᑕᓯᐅᔭᕐᔪᐊᒥ ᕿᓚᓗᒐᓕᕆᓂᕐᒥᒃ 
ᐱᓇᓱᐊᖃᑎᒌᑦᑐᓄᑦ. ᑐᓴᕐᑎᓯᒋᐊᕐᑐᓚᐅᔪᔪᖓ 
ᓱᑯᐃᔦᓂᕐᒧᑦ ᑲᑎᒪᓂᕐᒥ ArcticNet-ᑯᓐᓂ, 
ᐱᓇᓱᑦᑎᓕᒫᕗᑦ ᐃᓚᐅᑎᓪᓗᒋᑦ 
ᑐᓴᕐᑎᓯᒍᑎᖃᕆᐊᕐᑐᓱᑕ ᐅᑭᐅᕐᑕᑐᒥ 
ᖃᐅᔨᓴᕐᓂᐅᓲᓂᒃ ᐱᑐᒍᓐᓇᓯᑎᑦᓱᒋᓪᓗ ᐊᓯᑦᑎᓄᑦ 
ᓄᓇᓕᑐᖃᕐᐅᒻᒥᔪᓄᑦ ᐱᓇᓱᐊᕐᑐᓄᑦ ᓄᓇᕕᒻᒥᓗ 
ᖃᐅᔨᓴᕐᑎᓄᑦ.

ᐊᖏᓂᕐᐸᐅᑎᓪᓗᒍ ᐱᓇᓱᐊᖃᑦᑕᓚᐅᕐᑕᕗᑦ ᒪᕐᕋᓕᒃ-
ᐅᖑᓐᓂᐊᕕᒃ. ᑖᓐᓇ ᐱᒋᐊᕐᑎᓚᐅᔪᒐᒃᑯᑦ  
2021-ᖑᑎᓪᓗᒍ ᐃᑲᔪᕐᑕᐅᓱᖓ ᒥᑫᓚᒧᑦ, 
ᖃᐅᔨᓴᕐᓂᑕᖃᕐᓱᓂ ᐃᓄᐃᓪᓗ ᖃᐅᔨᒪᐅᓯᖏᓐᓂᒃ 
ᐊᒥᕐᖄᖃᑎᒌᓐᓂᐅᓱᓂ ᒪᙯᕝᕕᒦᑦᓱᑎᒃ. 
ᑐᕌᒐᖃᓚᐅᔪᒐᒪ ᑰᒃᔪᐊᒥᐅᓂᒃ ᐃᑲᔪᕐᓯᒍᒪᑦᓱᖓ 
ᑲᖏᕐᓱᐊᓗᒃᔪᐊᒥᐅᓪᓗ ᐊᖑᕕᒐᖏᓐᓂ ᐅᕕᒃᑲᓂᒃ 
ᒪᙯᑦᑎᓯᕕᐅᓲᒥᒃ ᓯᕗᓂᕐᒥ ᑎᒍᓯᒐᔭᕐᑎᓗᒋᒃ. 
ᐅᐱᕐᖔᒥ 2024 ᐊᖑᕕᒉᑦ ᑖᑦᓱᒥᖓ 
ᐃᖏᕐᕋᑎᑦᓯᒋᐅᓚᐅᕐᑐᑦ ᐃᒻᒥᓂᕿᑦᓱᑎᒃ, 
ᐱᓇᓱᑦᑎᑎᓄᑦ ᐃᑲᔪᕐᑕᐅᒐᓛᐱᑐᐃᓐᓇᓱᑎᒃ. 
ᐅᐱᒍᓲᑦᔨᕗᒍᑦ ᐊᖑᕕᒉᑦ ᑲᑎᖕᖓᔨᖏᓐᓂᒃ 
ᓯᕗᓕᑦᓯᐊᓚᐅᕐᒪᑕ, ᐊᑕᐅᑦᓯᑰᕐᑎᓯᑦᓱᑎᒃ 
ᐃᓕᓐᓂᐊᑎᑦᓯᓱᑎᓪᓗ ᐅᕕᒃᑲᓂᒃ ᓂᕿᑦᓴᓯᐅᕈᓯᕐᒥᒃ. 
ᐱᓇᓱᒐᑦᓴᒪᕆᐅᒻᒪᑦ ᓇᑯᕐᓴᐳᒍᑦ 
ᐱᓇᓱᐊᕐᓂᕆᓚᐅᕐᑕᓯᓐᓂᒃ!

ᓂᕈᐊᓛᓕᕐᒥᒪᑕ ᐊᖑᕕᒉᑦ ᑲᑎᖕᖓᔨᑦᓴᖏᓐᓂᒃ 
ᐅᑭᐊᖅ 2025-ᒥ. ᓇᑯᕐᒦᐳᒍᑦ ᑲᑎᖕᖓᔨᐅᖃᑦᑕᑐᓂᒃ 
ᐱᓇᓱᐊᑦᓯᐊᓂᕆᓚᐅᔪᔭᖓᓄᑦ ᐊᓯᓕᒫᖏᓐᓂᓗ 
ᐱᓇᓱᐊᖃᑎᐅᖃᑦᑕᖁᔨᕗᒍᑦ ᐆᒪᔪᓕᕆᓂᐅᑉ 
ᐊᐅᓚᑕᐅᒍᑎᖏᓐᓂᒃ, ᑐᑭᑖᕈᑎᐅᖃᑦᑕᑐᑦ 
ᓱᕐᕃᓂᖃᖃᑦᑕᒪᑕ ᖃᐅᑕᒫᑦ ᐃᓄᐃᑦ ᐃᓅᓯᖏᓐᓂᒃ.

ᐃᓱᓕᒍᑎᒋᓗᒍ, ᓇᑯᕐᒦᕈᒪᕗᖓ ᐊᕐᓇᕋᓂᒃ ᐄᕙᒥᒃ, 
ᓴᐳᒻᒥᓯᐊᖏᓐᓇᓕᒫᕐᒪᖔ ᐊᖓᔪᕐᖄᖑᓂᕋᓂ 
ᐊᖑᕕᒐᒃᑯᓂ ᐊᕐᕌᒍᓂ ᓯᑕᒪᐅᔪᖕᖏᒐᕐᑐᓂ 
ᕿᑎᕐᖃᒥᓗ ᐊᓂᒍᕐᑐᓂ, ᐅᓐᓄᐊᖑᒐᓗᐊᕐᒪᑦ 
ᖃᕆᑕᐅᔭᒃᑯᑦ ᐊᓪᓚᑲᑕᒋᐊᖃᖃᑦᑕᓱᖓ, 
ᐊᐅᓪᓚᑲᑕᑦᓱᖓ ᑲᑎᒪᒋᐊᕐᓱᖓ ᐅᐱᕐᖔᒥᓗ 
ᐅᕕᒃᑫᑦ ᒪᙯᕝᕕᖓᓃᖃᑦᑕᓱᖓ.

ᔦᒥᓯ ᒣ
ᐊᖓᔪᕐᖄᖅ

ᐱᒋᐊᕈᑎᖃᕈᒪᕗᖓ ᓇᑯᕐᒦᒪᕆᓪᓗᖓ ᑲᑎᖕᖓᔨᓂᒃ 
ᐅᑉᐱᕈᓱᓚᐅᔪᒻᒪᑕ ᓂᕈᐊᕐᑕᐅᒋᐊᓪᓚᑎᓪᓗᖓ 
ᑐᖓᓕᐊᓂ ᓂᕈᐊᕐᑕᐅᓯᒪᓂᕋᓄᑦ ᐅᑭᐊᖑᓚᐅᔪᖅ. 
ᓯᕗᓪᓕᐅᔨᒐᓱᐊᖏᓐᓇᕋᒃᑯᑦ ᐃᓄᐃᑦ 
ᓂᐱᖃᕐᑎᑕᐅᒋᐊᖃᕐᓂᖓ ᐃᓱᒪᒋᔭᐅᓯᒪᑦᓯᐊᓗᑎᓪᓗ 
ᑐᑭᑖᕋᓱᐊᕐᓂᐅᔪᓂ ᓂᕐᔪᑏᑦ ᐊᐅᓚᑕᐅᒍᑎᖏᓐᓂ.

ᐊᕐᕌᒍᒥ ᐊᓂᒍᕐᑐᒥ, ᑕᓯᐅᔭᕐᔪᐊᒥ ᕿᓚᓗᒉᑦ 
ᐱᓇᓱᐊᕐᑕᐅᓂᖏᑦ ᐱᔭᕇᕐᑕᐅᓚᐅᔪᒻᒪᑕ ᓯᑦᑎᒻᐱᕆ 
ᐊᒻᒪᓗ ᐆᒃᑑᐱᕆ 2024, ᖃᐅᔨᓴᕐᑕᐅᔪᑦ 
ᕿᒥᕐᕈᔭᐅᑦᓯᐊᓱᑎᒃ ᓱᓕᓕᕐᑎᑕᐅᑦᓱᑎᓪᓗ ᓄᓇᓕᓐᓄᑦ. 
ᑖᒃᑯᐊ ᐱᔭᕇᕐᑕᐅᓂᖏᑦ ᑕᓯᐅᔭᕐᔪᐊᒥ ᕿᓚᓗᒉᑦ 
ᑐᓴᕐᑎᓯᒍᑎᐅᓂᖏᑦᑕ ᐃᑲᔪᕐᓯᓚᖓᔪᑦ ᐊᖑᕕᒐᒃᑯᓂᒃ 
ᑐᖕᖓᕕᑦᑕᑎᑦᓯᓯᐊᕐᓗᑎᒃ ᓯᕗᓂᕐᒥ ᐊᐅᓚᑦᓯᓂᕐᒧᑦ 
ᑐᑭᑖᕈᑎᐅᖃᑦᑕᓂᐊᕐᑐᓂᒃ ᐃᓄᐃᑦ ᖃᐅᔨᒪᐅᓯᖏᑦ 
ᓂᕿᑦᓴᓯᐅᕈᓯᖏᓪᓗ ᐃᓱᒪᒋᔭᐅᑎᓪᓗᒋᑦ.

ᓅᕕᒻᐱᕆᐅᑎᓪᓗᒍ, ᐃᓚᐅᓚᔪᒻᒥᔪᖓ ᓇᓄᓕᕆᓂᕐᒥᒃ 
ᑲᑎᒪᓂᐊᕈᓯᖃᕐᑎᓗᒋᑦ ᐊᑐᐃᓐᓇᕈᕐᑎᑕᐅᓯᒪᔪᒥᒃ 
ᐃᓄᐃᑦ ᑕᐱᕇᑦ ᑲᓇᑕᒦᒃᑯᓄᑦ, ᑭᒡᒐᑐᕐᑏᑦ ᓯᑕᒣᓂ 
ᐃᓄᐃᑦ ᓄᓇᖏᓐᓂ ᐊᒥᕐᖄᖃᑎᒌᓚᐅᔪᑦ 
ᖃᐅᔨᒪᐅᓯᕐᒥᓂᒃ ᑐᑭᓯᒪᔭᕐᒥᓂᓪᓗ ᓇᓄᕐᓂᒃ.

ᐃᓚᐅᓚᐅᔪᒻᒥᓱᖓ ᓇᓄᓕᕆᓂᕐᒧᑦ ᑕᒣᓐᓂᒃ 
ᐃᓄᓕᒫᕐᑎᓯᓂᖃᕐᑎᓗᒋᑦ ᑕᒃᑯᒨᕐᓱᑎᒃ, ᓅᕕᒻᐱᕆᒥ 
ᕕᕗᐊᕆᒥᓗ, ᐱᓇᓱᐊᖃᑎᐅᖏᓐᓂᖃᑦᑕᑐᖓ 
ᑕᒪᒃᑯᓂᖓ.

ᐱᓇᓱᖃᑎᐅᓚᐅᔪᒻᒥᔪᖓ, ᑲᓇᑕᒥ ᓱᑯᐃᔦᓂᕐᒧᑦ 
ᐊᔪᖀᒋᐊᕐᑏᑦ ᐊᓪᓚᕕᖓᓐᓄᑦ (CSAS) 
ᕿᒥᕐᕈᓂᖃᕐᑎᓗᒋᑦ, ᑏᓯᒻᐱᕆᒥ ᓄᑖᓂᒃ 
ᑭᓯᑦᓯᒍᓯᕐᓂᒃ ᐅᓄᕐᓂᖏᓐᓂᒃ ᓴᓂᑭᓗᐊᒥ 
ᑕᓯᐅᔭᕐᔪᐊᒥᓗ ᕿᓚᓗᒐᕐᓂᒃ, ᕿᒥᕐᕈᖃᑎᒌᒻᒥᓱᑎᓪᓗ 

ᐱᓕ ᐹᓕᓴ
ᐊᖓᔪᕐᖄᑉ ᑐᖓᓕᖓ

ᕕᕗᐊᕆᐅᑎᓪᓗᒍ ᖃᐅᔨᒪᔭᒥᓂᒃ. ᐃᓚᐅᓂᕆᓚᐅᔪᔭᕋ 
ᐊᑐᕐᓂᖃᓪᓚᕆᓚᐅᔪᖅ ᑐᑭᓯᑦᓯᐊᓚᐅᔪᒐᒪ ᖃᓄᖅ 
ᐊᑐᕐᓂᖃᓲᖑᐅᒻᒪᑦ ᓱᑯᐃᔦᓂᕐᑎᒍᑦ ᖃᐅᔨᓴᕐᓂᖅ 
ᓄᓇᕕᒻᒥ ᐱᕈᕐᑎᑕᐅᓂᖓ.

ᑲᑎᖕᖓᔩᑦ ᑲᑎᒪᓂᖏᓐᓄᑦ ᐃᓚᐅᖏᓐᓇᖃᑦᑕᑐᖓ, 
ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᓂᖏᓐᓄᑦ, 
ᐱᓇᓱᐊᖃᑎᐅᖏᓐᓇᓱᖓᓗ ᐊᒥᓱᓚᓐᓂᒃ 
ᐱᓇᓱᐊᕐᑕᐅᔪᓕᒃ ᑲᑎᖕᖓᔨᓄᑦ, ᐃᓚᐅᑎᓪᓗᒍ 
ᑐᑦᑐᐃᑦ ᓴᐳᒻᒥᔭᐅᒍᑎᑦᓴᖏᓐᓄᑦ ᐸᕐᓇᑏᑦ 
ᑲᑎᖕᖓᓕᖏᓐᓄᑦ, ᕿᓚᓗᒐᓕᕆᓂᕐᒥᒃ 
ᐱᓇᓱᐊᖃᑎᒌᑦᑐᓄᑦ, ᐊᒻᒪᓗ ᑕᓯᐅᔭᕐᔪᐊᒥ 
ᕿᓚᓗᒐᓕᕆᓂᕐᒧᑦ ᑲᑎᖕᖓᔨᓄᑦ. ᑕᒡᒐᓂ 
ᐳᕐᑐᓂᕐᓴᒥ ᐃᓂᒐᓂ, ᐱᓇᓱᒐᑦᓭᑦ 
ᓄᕐᖃᓚᐅᕐᓯᒪᖕᖏᑐᑦ ᐊᒥᓱᑦ ᑲᑎᒪᓃᑦ 
ᐃᓚᐅᕕᐅᒋᐊᖃᓲᖑᒻᒪᑕ ᖃᐅᑕᒫᑲᓴᑦᓯᐊᖅ.

ᐊᖑᕕᒐᒃᑯᓄᑦ ᑎᒃᑯᐊᑕᐅᓯᒪᒻᒥᓱᖓ ᐊᑕᓐᓂᐅᕕᐅᑉ 
ᑲᑎᖕᖓᔨᖏᓐᓄᑦ, ᑖᒃᑯᓄᖓ ᑐᑭᒧᐊᑦᑎᓯᔨᒋᔭᐅᔪᖓ 
ᐊᖓᔪᕐᖄᕆᔭᐅᑦᓱᖓᓗ. ᐊᑕᓐᓂᐅᕕᒃ ᓄᑖᖑᑦᓱᓂ 
ᓄᓇᕕᒻᒥ ᖃᐅᔨᓴᕐᓂᒥᒃ ᐊᔪᕿᒋᐊᕐᑎᐅᔪᖅ 
ᐱᕙᓪᓕᐊᓯᒪᓕᕐᑐᖅ ᐱᒋᐊᕐᑎᑕᐅᓚᐅᔪᑦᓱᓂᓂᑦ, 
ᐱᒻᒪᕆᓐᓂᒃ ᐃᖏᕐᕋᑎᑦᓯᒍᑎᑦᓴᓂᒃ ᐱᓇᓱᐊᖃᑦᑕᑐᑦ 
ᐊᑐᐃᓐᓇᕈᕐᑎᓱᑎᓪᓗ ᓯᕗᓪᓕᐹᒥ ᐊᕐᕌᒍᑕᒫᕐᓯᐅᑎᒥᒃ 
ᑲᑎᒪᑎᑦᓯᓂᕆᓛᕐᑕᒥᓄᑦ ᑏᓯᒻᐱᕆᐅᓕᕐᐸᑦ, ᑖᓐᓇ 
ᐱᖕᖑᑎᑕᐅᓂᖓᓄᑦ ᐱᒻᒪᕆᐅᓛᕐᑐᖅ.

ᑭᖑᓪᓕᐹᒥ ᓇᓗᓀᕐᓯᒍᒪᕗᖓ 
ᐱᓇᓱᐊᕐᓂᕆᖃᑦᑕᑕᖓᓂᒃ ᑐᓂᒪᓂᕆᖃᑦᑕᑕᖓᓂᒃ 
ᐊᐅᓚᑦᓯᓂᓕᕆᔨᑦᑕ ᐱᓇᓱᑦᑎᑕᓗ. 
ᑐᖕᖓᓱᑦᑎᓯᑦᓱᖓᓗ ᐱᓇᓱᑦᑎᑖᖑᕐᖃᒥᓚᐅᔪᓂᒃ 
ᐱᑲᔪᕐᓯᓯᒪᒻᒪᕆᓕᕇᕐᒪᑕ ᓄᑖᓂᒃ ᐃᓱᒪᖃᕐᓱᑎᒃ 
ᐱᒍᓐᓇᓂᖃᕐᓱᑎᓪᓗ. ᑎᒥᖁᑦᑎᑕ ᓲᖑᓂᖓ 
ᐊᑑᑎᒍᓐᓇᑎᑕᐅᖃᑦᑕᒪᑦ ᐊᔪᐃᓐᓇᓂᖏᓐᓄᑦ, 
ᓇᓗᓇᕐᑐᓂᒃ ᐱᓇᓱᐊᕆᐊᓕᒻᒥᓂᒃ ᐱᓇᓱᐊᕐᓱᑎᒃ 
ᓴᐳᒻᒥᖃᑎᒌᑦᓱᑎᓪᓗ ᐱᓇᓱᐊᕐᑕᕗᑦ 
ᐱᕈᕐᐸᓕᐊᑦᓯᐊᖁᓪᓗᒋᑦ ᐊᖑᕕᒐᒃᑯᓂ.

ᑕᒡᒐᓂ ᐊᕐᕌᒍᒥ ᐊᓯᑦᔨᑐᒻᒪᕆᑦᑐᑦ 
ᐃᓂᓪᓚᑎᕆᐊᓪᓛᓱᑎᓪᓗ ᐊᖑᕕᒐᒃᑯᓂ.

ᑭᓯᐊᓂᓗ ᐊᒥᓱᓂᒃ ᑐᑭᓯᒪᒍᑎᑦᓴᓂᒃ ᓄᐊᑦᓯᓱᑕ. 
ᐃᓄᑐᖃᕐᓂᒃ ᐊᐱᕐᓱᖃᑦᑕᓚᐅᔪᒐᑦᑕ ᒪᙯᑦᑎᓂᓪᓗ, 
ᑕᕐᕋᓕᔮᒐᓕᐅᕐᓱᑕᓗ ᐱᕐᖁᓯᑐᖃᕐᑎᒍᑦ 
ᖃᐅᔨᒪᐅᓯᕆᔭᐅᔪᓂᒃ ᕿᓚᓗᒐᕐᓂᒃ ᓇᓄᕐᓂᓗ 
ᓄᓇᕕᓕᒫᒥ.

ᐊᖑᕕᒐᒃᑯᓂ, ᑎᒥᐅᔫᑦᓱᓂ ᐱᕈᕐᐸᓕᐊᒪᑦ ᓄᑖᓂᓪᓗ 
ᐱᓇᓱᑦᑎᑖᕐᖃᒥᕐᓱᓂ, ᐱᓇᓱᐊᕆᐊᓕᖏᑦ 
ᑲᒪᒋᒋᐊᓕᖏᓪᓗ ᐋᕐᕿᒋᐊᑦᓯᐊᓱᒋᑦ, 
ᐃᓱᒪᑦᓴᓯᐅᖃᑎᒌᑦᓱᑕᓗ ᐱᒍᑦᔨᕕᓕᐅᕐᓂᒥᒃ ᐊᑐᓂᓗ 
ᐳᕐᑐᓂᕐᓭᑦ ᑲᒪᒋᔭᑦᓴᖃᕋᔭᕐᑎᓗᒋᑦ ᐱᒍᑦᔨᕕᓐᓂ.

ᑭᖑᓪᓕᐹᒥ ᐊᕐᕌᒍᑕᒫᕐᓯᐅᑎᒥᒃ 
ᑐᓴᕐᑎᓯᒍᑎᓕᐅᓚᐅᔪᑎᓪᓗᑕᓂᑦ, ᐱᒍᑦᔨᕕᒻᒥ 
ᑲᒪᒋᓲᕋᓂ ᒪᕐᕉᓂᒃ ᐱᓇᓱᑦᑎᑖᕐᓯᒪᓕᕐᑐᒍᑦ 
ᑮᓇᐅᔭᓕᕆᕕᒻᒥ ᑮᓇᐅᔭᓕᕆᒍᑎᕗᑦ 
ᐃᓂᓪᓚᖓᑦᓯᐊᖁᑦᓱᒋᑦ ᐊᐅᓚᑦᓯᓯᐊᕈᓐᓇᕈᒪᒐᑦᑕ 
ᐊᖑᕕᒐᐅᑉ ᑮᓇᐅᔭᖏᓐᓂᒃ ᐊᖑᕕᒉᓪᓗ.

ᐅᑯᐊ ᑕᒡᒐᓂ ᐊᕐᕌᒍᒥ ᐊᑑᑎᓚᐅᕐᑐᑦ:

	› ᐁᕆᓕ 2024: ᐊᖑᕕᒐᒃᑯᑦ 
ᐃᒣᓕᖓᒐᔭᕐᖂᒫᕈᑎᒥᓂᒃ ᑐᓂᔨᓚᐅᔪᑦ 
ᑕᓯᐅᔭᕐᔪᐊᑉ ᑕᕐᕋᕙᓯᖓᓃᑦᑐᓂᒃ ᑎᑎᕐᑕᐅᓯᒪᔪᓂᒃ 
ᓄᓇᕕᒻᒥᐅᑦ ᓄᓇᑖᕐᓂᒧᑦ ᐊᖏᖃᑎᒌᒍᑎᖏᓐᓂ. 
ᑕᒪᑐᒪ ᐱᓇᓱᐊᕐᑕᐅᓂᖓᒍᑦ, ᑎᑎᕐᑕᐅᓯᒪᔪᖅ 
ᐋᕐᕿᒋᐊᕐᑕᐅᒍᓐᓇᓯᓚᐅᕐᑐᖅ ᐃᓄᑦᔪᐊᑉ 
ᓯᕿᓂᒋᐊᖓᓄᑦ. ᐱᓇᓱᐊᕐᑕᐅᑎᓪᓗᒍ 
ᖃᐅᔨᓴᕐᓂᖃᖃᑦᑕᓚᐅᔪᑦ ᐃᓄᓐᓂᒃ, ᓄᓇᕕᒻᒥ 
ᑕᕆᐅᒥᕐᑕᐅᓕᕆᔩᓪᓗ ᐃᓄᓕᒫᕐᑎᓯᓂᖃᕐᓱᑎᒃ 
ᑭᖑᓪᓕᐹᒥ ᐊᖏᕐᑕᐅᒍᑎᖏᑦ ᐱᓇᐊᓱᕐᑕᐅᓚᐅᔪᑦ 
ᓄᑖᓄᑦ ᑲᒪᒋᒋᐊᓕᖏᓐᓂᒃ ᓅᑦᑎᕕᐅᓚᐅᔪᓄᑦ 
ᐃᒪᕐᐱᓕᕆᔨᒃᑯᓄᑦ ᐅᑭᐅᕐᑕᑐᒥ ᓅᑕᐅᑦᓱᑎᒃ 
ᑯᐯᒻᒥ ᐃᓚᕐᐱᓕᕆᔨᒃᑯᓂᑦ, ᑕᒪᓐᓇ 
ᐱᓇᓱᐊᖃᑎᒌᓐᓂᑎᓐᓂᒃ ᐱᕙᓪᓕᒋᐊᕐᑎᓯᓯᒪᔪᖅ 
ᐊᐅᓚᑦᓯᖃᑎᒌᓐᓂᑎᓐᓂᒃ ᓄᓇᑦᑎᓂᒃ.

	› ᒣ 13-17, 2024: ᐊᖑᕕᒐᒃᑯᑦ ᑲᑎᒪᓂᖓ 
ᐅᒃᑯᐃᑕᐅᓂᖓᓗ ᐊᓪᓚᕕᒻᒪᕆᐅᑉ ᑕᓯᐅᔭᒥ.

	› ᔫᓂ 10-14, 2024: ᐱᓕ ᐹᓕᓴᓗ ᐱᓇᓱᑦᑏᓗ 
ᐃᓚᖏᑦ, ᕿᓚᓗᒐᓕᕆᓂᕐᒥᒃ 
ᑲᑎᒪᓂᐊᕈᓯᓕᐊᓚᐅᔪᒍᑦ (ᐊᖑᕕᒐᖅ, ᒪᑭᕝᕕᒃ 

ᑖᓂᐊᓪ ᐅᕝᕙᐅᑦ
ᑮᓇᐅᔭᓕᕆᔨ

ᐃᒪᕐᐱᓕᕆᔨᒃᑯᓗ) ᐊᒻᒪᓗ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔩᑦ ᑲᑎᒪᓂᖃᕐᑎᓗᒋᑦ ᐋᑐᒑᒥ.

	› ᔪᓓ 2024: ᐋᓕᒃ ᓂᕕᐊᕐᓯ, ᐊᖑᕕᒐᒃᑯᑦ 
ᓄᓇᓕᓕᒫᓂ ᐱᓇᓱᐊᕐᑕᐅᔪᓂᒃ ᐊᑕᐅᑦᓯᑰᕐᑎᓯᔨ, 
ᖁᐊᕐᑕᓕᐅᓚᐅᔪᖅ ᐸᕐᓇᖃᑎᒋᐅᒋᐊᕐᑐᓱᓂ 
ᐊᕐᕕᓂᐊᕐᓂᓴᒧᑦ.

	› ᓯᑦᑎᒻᐱᕆ 16-20, 2024: ᐊᖑᕕᒐᒃᑯᑦ 
ᑲᑎᒪᓂᖓ ᑕᓯᐅᔭᒥ.

	› ᓯᑦᑎᒻᐱᕆ 2024: ᐊᑐᐃᓐᓇᕈᕐᑎᓂᖅ 
ᐊᕐᕕᓂᐊᓂᕐᒧᑦ.

	› ᐆᒃᑑᐱᕆ 21-25, 2024: ᐊᖑᕕᒐᒃᑯᑦ 
ᐊᕐᕌᒍᑕᒫᕐᓯᐅᑎᒥᓂᒃ ᑲᑎᒪᓂᖓ ᑲᖏᕐᓱᒥ.

	› ᓅᕕᒻᐱᕆ 4-8, 2024: ᓄᓇᕕᒻᒥ 
ᑕᕆᐅᕐᒥᐅᑕᓕᕆᔩᑦ ᐃᓄᓕᒫᕐᑎᓯᓂᖓ ᓇᓄᕐᓂᒃ 
ᐱᑦᔪᑎᖃᕐᓱᑎᒃ ᒪᓐᑐᕆᐊᓪᒥ.

	› ᓅᕕᒻᐱᕆ 18-22, 2024: ᐃᓄᐃᑦ ᑕᐱᕇᑦ 
ᑲᓇᑕᒥ ᑲᑎᒪᓂᖓ ᒍᐃᓂᐱᐊᒃᒥ ᓇᓄᓕᕆᑦᓱᑎᒃ, 
ᐱᓕ ᐹᓕᓴ, ᐱᓕ ᑖ ᒣ, ᒥᑫᓚ ᓃᓕᓐᓗ 
ᑲᑎᒪᔪᓃᓚᐅᔪᒍᑦ ᐃᓚᖃᕐᓱᑕ 
ᐃᓄᑐᐃᓐᓇᐅᖃᑎᑦᑎᓂᒃ ᑲᓇᑕᒥᐅᓂᒃ.

	› ᑏᓯᒻᐱᕆ 2-6, 2024: ᓄᓇᕕᒻᒥ 
ᑕᕆᐅᒥᕐᑕᐅᓕᕆᔩᑦ ᑲᑎᒪᓂᖓ ᒪᓐᑐᕆᐊᓪᒥ.

	› ᑏᓯᒻᐱᕆ 9-13: ArcticNet-ᑯᑦ ᑲᑎᒪᓂᖓ 
ᐋᑐᒑᒥ.

	› ᐆᒃᑑᐱᕆ - ᑏᓯᒻᐱᕆ 2024: ᐊᕐᕕᓂᐊᕐᑐᑦ 
ᕿᓚᓗᒐᕐᓂᐊᑐᓪᓗ ᐊᑦᔨᓕᐅᕐᑕᐅᓂᖏᑦ ᔮᓐ-ᕕᓕᑉ 
ᐳᕈᓲᒧᑦ.

	› ᕕᕗᐊᕆ 3-7, 2025: ᑰᒃᔪᐊᕌᐱᒻᒥ 
ᐃᓄᓕᒫᕐᑎᓯᓂᖅ ᓇᓄᓕᕆᑦᓱᑎᒃ.

	› ᒫᑦᔨ 17-21, 2025: ᐊᖑᕕᒐᒃᑯᑦ ᖃᐅᔨᓴᕐᓂᒧᑦ 
ᑲᑎᒪᓂᖓ ᒪᓐᑐᕆᐊᓪᒥ.

	› ᐁᕆᓕ 7-11, 2025: ᒪᑭᕝᕕᐅᑉ ᑎᒥᐅᔪᓕᒫᓂᒃ 
ᑲᑎᒪᑎᑦᓯᓂᖓ ᒪᓐᑐᕆᐊᓪᒥ.

ᑖᒃᑯᐊ ᑲᑎᒪᓂᐅᖃᑦᑕᓚᐅᕐᑐᑦ ᐃᓓᓐᓇᑐᐃᓐᓇᖏᑦ 
ᐊᖑᕕᒐᒃᑯᑦ ᐅᐸᐅᑎᖃᑦᑕᓚᐅᕐᑕᖏᑦ 
ᐊᐅᓚᑦᓯᔨᐅᖃᑎᖏᑦᑕᓗ, ᑕᕐᕿᑕᒫᓪᓗ 
ᑲᑎᒪᖃᑦᑕᓲᖑᒻᒥᓱᑕ ᖃᕆᑕᐅᔭᒃᑯᑦ ᑲᑎᒪᑦᓯᓱᑕ 
ᐃᓄᐃᑦ ᑕᐱᕇᑦ ᑲᓇᑕᒥ ᓂᕐᔪᑎᓕᕆᔨᖏᓐᓂᒃ 
ᐊᓯᖏᓐᓂᓗ ᓂᕐᔪᑎᓕᕆᓂᕐᓅᓕᖓᔪᓂᒃ ᑲᑎᒪᓂᕐᓂᒃ 
ᓄᓇᕕᒻᒥᐅᑦ ᐃᓄᐃᑦ ᐅᖃᕐᕕᒋᓲᖏᓐᓂ 
ᐃᒣᓕᖓᒐᔭᕐᖂᒫᕐᓱᑎᓪᓘᓃᑦ.

ᐊᕐᕌᒎᑉ ᐱᒋᐊᕐᓂᖓᓂ, ᐊᒥᓱᒐᓚᓐᓂᒃ 
ᐱᓇᓱᑦᑎᑖᕐᑐᓯᐊᖑᓚᐅᔪᒍᑦ ᐊᖑᕕᒐᒃᑯᓂ, ᒥᐊᔨ 
ᐴᑎ ᑮᓇᐅᔭᓕᕆᔨᖕᖑᑎᑕᐅᓚᐅᔪᖅ ᓄᓇᓕᓕᒫᓄᑦ, 
ᑲᒪᒋᔭᖃᓚᖓᑦᓱᓂ ᑎᒥᐅᔫᑉ ᑮᓇᐅᔭᓕᕆᒍᑎᖏᓐᓂᒃ, 
ᑐᓴᕐᑎᓯᒍᑎᓂᒃ ᐊᒻᒪᓗ ᑮᓇᐅᔭᓕᕆᒍᑎᓂᒃ 
ᑲᒪᒋᒋᐊᓕᒻᒥᓂᒃ. ᒫᑕ ᐊᒦᓪᓚᖅ ᐴᑎ ᐊᖑᕕᒐᒃᑯᓂ 
ᐱᓇᓱᑦᑎᖒᓚᐅᕐᑐᖅ ᐃᑲᔪᕐᑎᐅᓂᐊᕐᓱᓂ 
ᑮᓇᐅᔭᓕᕆᕕᒻᒥ ᖃᐅᑕᒫᕐᓯᐅᑎᖏᓐᓂᒃ. 
ᐱᓇᓱᑦᑎᑖᕆᐊᓪᓛᓛᕐᓱᑕ ᐊᑐᓂᑦ ᓄᓇᓕᓐᓂ 
ᐊᖑᕕᒉᑦ ᐃᑲᔪᕐᑎᓴᖏᓐᓂᒃ ᑲᒪᒋᔭᑦᓴᖏᓐᓂᓗ 
ᐊᕕᑦᑐᓯᐊᕐᓂᓴᐅᒐᓱᑦᓱᑕ ᐊᑐᑦᓯᐊᓂᕐᓴᐅᓂᐊᕐᒪᑕ.

ᐊᓕᐊᓱᓪᓚᕆᓚᐅᔪᒍᑦ ᐱᓇᓱᑦᑎᑖᕋᑦᑕ ᑳᑎ 
ᐊᐳᑎᐊᕐᔪᒥᒃ ᑐᓴᕈᑎᓕᕆᓂᕐᒥᒃ ᑐᑭᒧᐊᑦᑎᓯᔨᖕᖑᓱᓂ 
ᐊᒻᒪᓗ ᓲᓕ-ᐋ ᐃᕐᕈᒥᐊᕐᒥᒃ ᐆᒪᔪᕐᑕᐅᔪᓂᒃ 
ᐃᑉᐱᒍᓱᑦᑎᐅᓂᕐᒥᒃ ᐊᑕᐅᑦᓯᑰᕐᑎᓯᔨᐅᓂᐊᕐᑎᓗᒍ. 
ᐊᑯᓂ ᐱᓇᓱᑦᑎᕗᑦ ᒥᑫᓚ ᓃᓕᓐ, 
ᐊᐅᓚᑦᓯᔨᒻᒪᕆᐅᓚᐅᔪᑦᓱᓂ ᓅᓚᐅᔪᖅ 
ᑐᑭᒧᐊᑦᑎᓯᔨᖕᖑᓱᓂ ᓂᕐᔪᑎᓕᕆᓂᕐᒥ 
ᒪᓕᒐᕐᓕᐅᕐᓂᒧᑦ ᖃᐅᔨᓴᕐᓂᒥᓪᓗ 
ᐱᓇᓱᐊᖔᓚᖓᓯᑦᓱᓂ, ᐋᑕ ᑳᑎᓄ 
ᐊᐅᓚᑦᓯᔨᒻᒪᕆᖕᖑᑎᓪᓗᒍ.

ᐃᓘᓐᓈᒍᑦ, ᐅᐱᒍᓱᑦᑐᒍᑦ ᑖᒃᑯᓂᖓ 
ᐊᓯᑦᔨᑐᕐᓯᒪᔪᓂᒃ ᓂᕆᐅᓐᓂᖃᑦᓯᐊᓱᑕᓗ 
ᓱᕐᕃᓯᐊᓚᖓᓂᖏᓐᓂᒃ ᐱᓇᓱᐊᖃᑎᒌᑦᑐᓂᒃ 
ᐊᖑᕕᒐᐅᑉ ᐃᖏᕐᕋᑎᑕᐅᒍᑎᖏᓐᓂᒃ ᓯᕗᓂᕐᒥᓗ 
ᐱᕈᕐᐸᓕᐊᒍᑎᑦᓴᖏᓐᓂᒃ.

2024-ᒥ ᐅᑭᐊᒥ ᐊᕐᕕᓂᐊᕈᑎᑦᓭᑦ 
ᐱᐅᓕᓂᐊᒐᑦᓴᖏᓪᓗ ᐸᕐᓇᑕᐅᓯᒪᔪᑦ 
ᐊᑐᐃᓐᓇᕈᕐᑕᐅᓱᑎᒃ, ᐊᕐᕕᓂᒃ 
ᑕᑯᖃᑦᑕᓚᐅᔪᒐᓗᐊᕐᓱᑕ ᓯᓚ 
ᐊᑐᕐᓴᐅᖃᑦᑕᓚᐅᔪᖕᖏᒪᑦ ᐊᓄᕆᑦᓱᓂ ᐃᒪᕐᓗᓱᓂᓗ, 
ᑭᓯᐊᓂ ᐅᑭᐊᒥ 2025 ᐸᕐᓇᖏᓐᓇᑐᒍᑦ 
ᐊᕐᕕᓂᐊᕐᓂᐅᓛᕐᑐᒥᒃ.

ᑐᕌᒐᖃᕐᑐᒍᑦ ᓂᕐᔪᑎᓕᕆᓂᕐᒥᒃ 
ᐱᓇᓱᐊᕐᑕᐅᖃᑦᑕᑐᓕᒫᑦ ᑐᑭᑖᕈᑎᐅᖃᑦᑕᑐᓪᓗ 
ᓄᓇᕕᒻᒥᐅᓄᑦ ᐃᓄᓐᓅᓕᖓᑦᓯᐊᖁᑦᓱᒋᑦ 
ᑐᑭᑖᕐᑕᐅᓯᒪᓗᑎᒃ ᓄᓇᕕᒻᒥᐅᓄᑦ ᐃᓄᓐᓄᑦ, 
ᓄᓇᒦᒐᓗᐊᕐᐸᑕ ᑕᕆᐅᕐᒦᒐᓗᐊᕐᐸᑕᓗᓐᓃᑦ ᓂᕐᔪᑏᑦ 
ᐊᑯᓐᓂᖏᓐᓃᑐᓪᓗ. ᐱᓇᐊᓱᕐᑕᐅᔪᑦ ᑲᔪᓯᔪᑦ ᑭᓯᐊᓂ 
ᐱᒍᓐᓇᓯᐊᓛᕐᓂᖏᓐᓂᒃ ᓂᕆᐅᑦᑐᒍᑦ ᐃᓄᓐᓂᓗ 
ᖃᐅᔨᒪᑎᑦᓯᓯᐊᖏᓐᓇᓕᒫᕋᓱᐊᕐᓱᑕ ᑭᒡᒐᑐᕐᑕᑎᓐᓂᒃ 
ᑭᖑᓂᑦᑎᓂ, ᐅᓪᓗᒥ ᓯᕗᓂᕐᒧᓗ ᓄᓇᕕᒻᒥᐅᑦ.

ᖃᓄᐃᖕᖏᓯᐊᖁᓇᕐᐳᓯ. ᐊᐅᒡᒍᓯ 2024-ᒥ 
ᐊᓪᓚᑎᖕᖑᓚᐅᔪᑦᓱᖓᓂᑦ, ᐊᒥᓱᓂᒃ 
ᐊᓪᓚᖁᑎᓕᕆᖃᑦᑕᑐᖓ ᐱᓇᓱᐊᕐᑕᕋᓂᓪᓗ 
ᑲᒪᒋᒋᐊᓕᒃᑲᓂᒃ. ᑐᑭᓯᑎᑦᓯᒍᒪᕗᖓ 
ᐱᓇᓱᐊᕐᓂᕆᖃᑦᑕᑕᑦᑎᓂᒃ, ᐃᓚᐅᕕᒋᖃᑦᑕᑕᖓᒃᑲᓂᒃ 
ᑲᔪᓯᔪᒥᓪᓗ ᐱᓇᓱᐊᕐᑕᐅᖏᓐᓇᑐᓂᒃ.

ᓯᑦᑎᒻᐱᕆ 24-ᒥᑦ 26-ᒧᑦ, 
ᑲᑎᒪᔪᓃᖃᑎᐅᓚᐅᔪᕗᖓ ᑕᕆᐅᑉ 
ᓴᐳᑎᔭᐅᓯᒪᒋᐊᖃᕐᓂᖓᓄᑦ ᐸᕐᓇᑐᓂ ᑰᒃᔪᐊᒥ. 
ᐃᓚᐅᒻᒥᓱᖓᓗ, ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᑲᑎᒪᓂᖓᓄᑦ ᑯᐯᒻᒥ ᐆᒃᑑᐱᕆ 8-ᒥᑦ  
10-ᒧᑦ, ᑭᖑᓂᖓᒍᑦ ᐊᕐᕌᒍᑕᒫᕐᓯᐅᑎᒧᑦ 
ᑲᑎᒪᖃᑎᐅᓯᒻᒥᓱᖓ ᑲᖏᕐᓱᒥ ᐆᒃᑑᐱᕆ  
22-ᒥᑦ 24-ᒧᑦ.

ᐆᒃᑑᐱᕆ 28 ᐊᒻᒪᓗ ᑏᓯᒥᐱᕆ 8 ᐊᑯᓐᓂᖓᓂ, 
ᐊᕐᕕᓂᐊᕋᓱᐊᕐᑐᓄᑦ ᐱᓇᓱᐊᖃᑎᐅᖏᓐᓇᓕᒫᓚᐅᔪᕗᖓ 
ᑕᕐᕋᓕᔮᒐᓕᐅᕐᑐᓄᓪᓗ ᕿᓚᓗᒐᕐᓂᒃ ᑖᓂᐊᓪᒥᒃ 
ᐁᑉᐸᖃᕐᓱᖓ. ᐱᓇᓱᖃᑎᕗᓪᓗ ᑲᑎᓚᐅᔪᒍᑦ 
ᒪᓐᑐᕆᐊᓪᒥ ᓅᕕᒻᐱᕆ 4-5 ᓄᓇᕕᒻᒥ 
ᑕᕆᐅᒥᕐᑕᐅᓕᔩᑦ ᑲᑎᒪᓂᖓᓄᑦ ᓇᓄᓕᕆᓂᕐᒥᒃ 
ᐃᓚᐅᓚᕋᑕ ᓅᕕᒻᐱᕆ 5-ᒥᑦ 8-ᒧᑦ. ᖃᕆᑕᐅᔭᒃᑯᑦ 
ᑲᑎᒪᖃᑎᐅᓚᐅᔪᒻᒥᓱᖓ ᑐᒃᑐᓕᕆᔪᓄᑦ ᑰᒃᔪᐊᒥ 
ᓅᕕᒻᐱᕆ 13 ᐊᒻᒪᓗ 14.

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᓂᖓᓐᓄᑦ 
ᐁᓚᐅᔪᒻᒥᔪᖓ ᓇᓄᓕᕆᑎᓪᓗᒋᑦ ᒍᐃᓂᐱᐊᒃᒥ 
ᑖᓂᐊᓪ, ᐱᓕ ᒥᑫᓚᓗ ᐃᓚᒋᑦᓱᒋᑦ. 
ᑲᑎᒪᖃᑎᐅᒋᐊᓪᓚᒥᑦᓱᖓ ᖃᕆᑕᐅᔭᒃᑯᑦ ᐊᒻᒪᓗ 
ᐅᑭᐅᕐᑕᑐᒥᐅᓂᒃ ᐅᖄᒍᑎᖃᕐᑎᓗᒋᑦ ᐋᑐᒑᒥ 
ArcticNet-ᑯᑦ ᑲᑎᒪᓂᖓᓂ, ᑐᓴᕐᑎᓯᒍᑎᖃᕐᓱᑕ 
ᐱᓇᓱᐊᖃᑎᒌᓐᓂᕆᖃᑦᑕᑕᖓᓂᒃ ᐊᖑᕕᒐᒃᑯᑦ 
ᒪᑭᕝᕕᑯᓪᓗ ᖃᐅᔨᒪᒐᓱᐊᕈᑎᓂᒃ ᐆᒪᔪᕐᑕᐅᔪᓂᒃ 
ᖃᕆᑕᐅᔭᑎᒍᑦ ᑕᑕᕐᓴᒐᓕᐅᓂᕐᒥᒃ. 
ᑲᑎᒪᖃᑎᐅᓚᐅᔪᒻᒥᔪᖓ ᐱᓇᓱᖃᑎᒃᑲᓄᑦ ᑕᓯᐅᔭᒥ 
ᔭᓄᐊᕆᐅᑎᓪᓗᒍ ᐊᒻᒪᓗ ᕿᓚᓗᒐᕐᓂᒃ ᐃᓄᐃᑦ 
ᖃᐅᔨᒪᐅᓯᖏᓐᓂᒃ ᐊᐱᕐᓱᓂᖃᓚᐅᔪᑦᓱᑕ 
ᑲᖏᕐᓱᐊᓗᒃᔪᐊᒥ ᑕᓯᐅᔭᕐᒥᓗ. ᓄᓇᒥ ᑕᑯᓐᓇᑐᑦ 
ᐊᑐᐃᓐᓇᕈᕐᑎᑕᐅᓂᖓᓄᑦ ᑲᑎᒪᖃᑎᐅᓚᐅᔪᖓ 
ᑰᒃᔪᐊᒥ, ᒪᓕᒐᓕᐅᕋᓱᐊᕐᑐᑦ ᓂᕐᔪᑏᑦ 
ᐃᓗᓯᕐᓱᓯᐊᕐᒪᖔᑕ ᖃᐅᔨᒪᒐᓱᐊᕈᑎᑦᓴᓂᒃ, 
ᑲᑎᒪᖃᑎᐅᒻᒥᓱᖓ ᐊᓐᓇᑎᑦᓯᒐᓱᐊᕐᓂᒧᑦ 
ᕿᓂᕐᓂᒧᓪᓗ ᑲᑎᖕᖓᔨᓄᑦ ᕕᕗᐊᕆ 28-ᒥᑦ ᒫᑦᔨ 
4-ᒧᑦ. ᒫᑦᔨᐅᑎᓪᓗᒍ, ᓂᕐᔪᑎᓂᒃ ᖃᐅᔨᓴᕐᓂᖅ 
ᐊᒻᒪᓗ ᐊᐅᓚᑦᓯᔩᑦ ᑲᑎᒪᓂᖏᓐᓄᑦ ᐃᓚᐅᓚᐅᔪᖓ 

ᒪᓐᑐᕆᐊᓪᒥ ᑲᑎᖕᖓᔨᐅᖃᑎᒃᑲᓗ 
ᑐᓴᕐᑎᓯᒍᑎᖃᓚᐅᔪᒍᑦ ᐱᕈᕐᑐᓂᒃ ᓱᒃᑯᐃᒍᓐᓇᑐᑦ 
ᐱᓇᓱᐊᕐᑕᐅᓂᖓᓂᒃ.

ᑲᒪᒋᔭᑦᓴᕆᓪᓚᕆᓲᕋ ᐊᓪᓚᐅᑎᓕᖅ ᐊᖑᕕᒐᒃᑯᓄᑦ, 
ᕿᒥᕐᕈᑎᐅᑦᓱᖓ ᑲᑎᒪᒍᑎᕕᓂᕐᓂᒃ, ᑐᑭᑖᕈᑎᓂᒃ 
ᑐᑭᒧᐊᒍᑎᐅᓂᐊᕐᑐᓂᓪᓗ ᐊᑦᔨᒌᖕᖏᑐᓂ ᑲᑎᒪᓂᕐᓂ. 
ᐊᐱᕐᓱᖃᑎᐅᖃᑦᑕᒥᔪᖓ ᕿᒥᕐᕈᓱᖓᓗ 
ᐱᓇᓱᒐᕐᑖᕈᒪᐅᑎᓂᒃ. ᑲᒪᒋᔭᖃᓲᖑᒻᒥᓱᖓᓗ 
ᓂᕐᔪᑏᑦ ᖃᓄᐃᖕᖏᓯᐊᕆᐊᖃᕐᓂᖓᓄᑦ 
ᐱᓇᓱᐊᕐᑕᐅᔪᓂᒃ, ᐱᓇᓱᐊᖃᑎᐅᖃᑦᑕᓱᖓᓗ 
ᐱᕈᕐᑐᓂᒃ ᓱᒃᑯᐃᒍᓐᓇᑐᓂᒃ ᐃᑉᐱᒍᓱᒐᓱᐊᕐᑐᓂᒃ 
ᐊᑐᐃᓐᓇᕈᕐᑎᕆᑦᓱᖓᓗ ᐃᓄᐃᑦ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᐱᓇᓱᐊᕐᑕᖏᓐᓂᒃ, ᓄᓇᑦᑎᓂ 
ᑮᓇᐅᔭᖃᕐᑎᓯᒍᑎᓄᑦ ᐱᒍᓐᓇᓯᒍᑎᑦᓴᓂᒃ. 
ᐃᓚᐅᖏᓐᓇᓕᒫᕐᒥᔪᖓ ᑐᒃᑐᐃᑦ ᓴᐳᒻᒥᔭᐅᓂᖏᓐᓄᑦ 
ᐸᕐᓇᑐᓄᑦ ᑲᑎᖕᖓᔨᓄᑦ ᓄᓇᕕᒻᒥᓗ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᑲᑎᖕᖓᔨᓄᑦ.

ᐊᒥᓲᒻᒪᑕ ᑲᒪᒋᒋᐊᖃᖃᑦᑕᑕᒃᑲ, ᑭᓯᐊᓂ ᖁᓛᓂ 
ᐊᓪᓚᑫᓐᓇᑕᒃᑲ ᐊᑑᑎᖃᖃᑦᑕᓂᕐᐹᖑᓂᖏᑦ.

ᓄᓇᕕᒻᒥᐅᓕᒫᓂᒃ ᐱᓇᓱᐊᖃᑎᒌᖁᔨᕗᖓ 
ᓂᕐᔪᑎᓕᕆᓂᕐᒥᒃ. ᑖᒃᑯᑑᓗᑕ ᐊᓯᑦᔩᒍᓐᓇᖏᓐᓇᑕ, 
ᐊᖑᓇᓱᑦᑎᓕᒫᓂᒃ ᓲᓱᑦᓴᓯᐊᖃᑦᑕᖁᔨᕗᒍᑦ 
ᐆᒪᔪᕐᓂᐊᓕᕈᑎᒃ ᑭᖑᕚᕆᓛᕐᑕᑎᓐᓂᒃ 
ᐃᓱᒪᒋᔭᖃᑦᓯᐊᓗᑕ.

ᓇᑯᕐᒦᖁᖓ ᐃᓘᓐᓇᖏᓐᓂᒃ ᓴᐳᒻᒥᔨᒋᖃᑦᑕᑕᒃᑲᓂᒃ 
ᐊᓪᓚᑎᐅᑉ ᐃᓂᖓᓂ ᐱᓇᓱᐊᕐᓂᕋᓂ 
ᑲᒪᒋᒋᐊᓕᒃᑲᓂᓪᓗ ᐊᖑᕕᒐᒃᑯᓂ. ᐃᑲᔪᕐᓯᒪᓂᓯ 
ᐊᑐᕐᓂᖃᓪᓚᕆᑦᑐᖅ.

ᑐᑭᓯᑎᑕᐅᒋᐊᑦᓯᕈᒪᒍᑦᓯ ᐅᖃᐅᓯᑦᓴᖃᕈᑦᓯ 
ᖃᐅᔨᒋᐊᕐᕕᐅᒍᓐᓇᓯᐊᕐᑐᖓ.

ᐱᓕ ᑖᓐ ᒣ
ᐊᓪᓚᑎ

ᐊᐅᓚᑦᓯᓂᓕᕆᓂᖅ 
ᑮᓇᐅᔭᓕᕆᓂᕐᓗ

ᐊᐅᓚᑦᓯᓂᓕᕆᓂᕐᒥ ᐱᓇᓱᑦᑏᑦ ᐊᖑᕕᒐᕐᒥ 
ᓱᓇᓕᒫᑦᓯᐊᓂᒃ ᐃᖏᕐᕋᑎᑦᓯᔨᐅᔪᑦ. 2024-2025-ᒥ, 
ᒥᑫᓚ ᓃᓕᓐ, ᔪᐃ ᐊᔭᒍᑕᖅ ᓵᓴ ᑯᑭᐊᐱᓪᓗ 
ᖃᐅᑕᒫᕐᓯᐅᑎᓂᒃ ᐊᐅᓚᑦᓯᓚᕆᖃᑦᑕᓚᐅᕐᑐᑦ. 
ᐊᖑᕕᒐᕐᒥᒃ ᐃᓂᓪᓚᖓᑎᑦᓯᓱᑎᒃ ᐳᕐᑐᓂᕐᓴᓄᑦ 
ᐱᓇᓱᑦᑎᓄᓪᓗ ᐱᓇᓱᒐᕐᒥᓂᒃ 
ᐱᓇᓱᐊᕈᓐᓇᓯᐊᕐᓂᐊᒪᑕ, ᐊᒻᒪᓗ ᐊᖑᕕᒐᐅᑉ 
ᐃᖏᕐᕋᑎᑕᐅᓂᖓᓄᑦ ᐃᑲᔪᕐᓱᑎᒃ.

ᐱᓇᓱᐊᕐᑕᐅᔪᑦ ᐊᑦᔨᒌᖕᖏᑐᒻᒪᕆᐅᓲᑦ:

	› ᐸᕐᓇᓃᑦ ᑲᑎᖕᖓᓂᒻᒪᕆᓐᓂᒃ ᐊᕐᕌᒍᑕᒫᕐᓯᐅᑎᒥᒃ 
ᑲᑎᒪᓂᕐᒥᒃ ᐊᒻᒪᓗ ᐊᕐᕌᒍᑕᒫᑦ ᖃᐅᔨᓴᕐᑏᑦ 
ᑲᑎᒪᓂᖓᓂᒃ,

	› ᐊᖑᕕᒉᑦ ᑲᒪᔨᒻᒪᕆᖏᑦᑕ 
ᐱᒋᐅᕐᓴᑎᑕᐅᓂᑦᓴᖏᓐᓂᒃ,

	› ᐃᑲᔪᕐᓯᒪᓂᖅ ᖃᐅᑕᒫᑦ ᐊᖑᕕᒉᑦ 
ᑲᒪᒋᔨᒻᒪᕆᖏᓐᓂᒃ,

	› ᐊᐅᓚᒍᑎᑦᓴᓕᕆᓂᖅ ᓯᓂᑦᑕᕕᑦᓴᓕᐅᕐᓂᓗ 
ᐊᖑᕕᒐᒃᑯᑦ ᐳᕐᑐᓂᕐᓴᖏᓐᓄᑦ, ᐱᓇᓱᑦᑎᖏᓐᓄᑦ 
ᐊᖑᕕᒐᕐᓄᓗ,

	› ᑐᑭᒧᐊᒍᑎᑦᓴᓕᐅᕐᓂᖅ, ᑐᑭᑖᕈᑎᓕᐅᕐᓂᖅ 
ᑲᑎᒪᔪᓂᓪᓗ ᑲᑎᖕᖓᒍᑎᓂᒃ ᐊᓪᓚᑎᐅᓂᖅ 
ᐳᕐᑐᓂᕐᓭᓗ ᑲᑎᒪᓂᖏᓐᓂ,

	› ᐊᖑᕕᒉᑦ ᑐᑭᑖᕈᑎᓕᐅᕐᑎᓗᒋᑦ ᐃᑲᔪᕐᓯᒪᓂᖅ,

	› ᐊᓪᓚᖁᑎᓂᒃ ᐊᐅᓚᑦᓯᓂᖅ ᑐᓴᐅᒪᑎᑦᓯᒍᑎᓂᓪᓗ 
ᐱᓇᓱᕝᕕᒥ ᐊᖑᕕᒐᕐᓂᓗ,

	› ᑭᓇᐅᔭᕐᑖᕋᓱᐊᕈᑎᓂᒃ ᐊᓪᓚᓂᖅ ᑐᓴᕐᑎᓯᓂᕐᓗ 
ᑮᓇᐅᔭᖃᕐᑎᓯᔨᓂᒃ,

	› ᐊᒥᓱᒻᒪᕆᐊᓗᓐᓂᓗ ᐊᓯᖏᓐᓂᒃ.

ᐊᐅᓚᑦᓯᓂᓕᕆᓂᕐᒥ ᐱᓇᓱᐊᕐᑐᑦ 
ᑮᓇᐅᔭᓕᕆᕕᒻᒥᐅᓂᒃ ᐱᓇᓱᐊᖃᑎᖃᖃᑦᑕᒥᔪᑦ. 
ᑖᓂᐊᓪ ᐅᕝᕙᐅᑦ ᐊᐅᓚᑦᓯᔨᐅᔪᖅ ᐊᖑᕕᒐᐅᑉ 
ᑭᓇᐅᔭᖁᑎᓕᒫᖏᓐᓂᒃ ᐳᕐᑐᓂᕐᓴᐅᓱᓂ 
ᑮᓇᐅᔭᓕᕆᔨᐅᑦᓱᓂ. ᒥᐊᔨ ᐴᑎ 
ᑮᓇᐅᔭᓕᕆᔨᖕᖑᓚᐅᕐᑐᖅ ᐊᖑᕕᒐᒃᑯᑦ 
ᐊᓪᓚᖁᑎᖏᓐᓂᒃ ᑲᒪᒋᔭᖃᓚᖓᑦᓱᓂ. ᐊᒻᒪᓗ ᒫᑕ 
ᐊᒦᓪᓚᒃ ᐴᑎ ᐊᖑᕕᒉᑦ ᑮᓇᐅᔭᓕᕆᔨᑖᕆᓚᐅᕐᑕᖓ, 
ᐊᖑᕕᒐᕐᓂᒃ ᐃᑲᔪᕐᓯᒪᖃᑦᑕᓚᖓᔪᖅ 
ᑮᓇᐅᔭᖁᑎᖏᓐᓂᒃ ᐃᓂᓪᓚᑎᕆᖃᑎᐅᓗᓂ 
ᐱᓇᓱᒍᑎᑦᓴᖏᓐᓂᓗ.

2025-2026-ᒥ, ᐊᖑᕕᒐᒃᑯᑦ ᕿᒥᕐᕈᓚᐅᔪᑦ 
ᐃᓂᓪᓚᖓᐅᓯᕐᒥᓂᒃ ᐃᖏᕐᕋᓯᐊᕈᓐᓇᕈᒪᑦᓱᑎᒃ, 
ᐊᖑᕕᒐᕐᓂᓗ ᐃᑲᔪᕐᓯᒪᑦᓯᐊᕈᓐᓇᕈᒪᑦᓱᑎᒃ 
ᐱᒍᓐᓇᕕᓕᒫᒥᓄᑦ.

ᓇᑯᕐᒦᒪᕆᐊᓗᒃ ᐊᐅᓚᑦᓯᓂᓕᕆᓂᕐᒥ 
ᑮᓇᐅᔭᓕᕆᓂᕐᒥᓗ ᐱᓇᓱᐊᖃᑎᒌᖃᑦᑕᑐᑦ! 
ᐱᓇᓱᐊᓲᖑᒻᒪᑕ ᑕᑯᓐᓇᑕᐅᒐᑎᒃ 
ᓇᕐᑯᕐᒦᑕᐅᒍᓐᓇᓯᓲᖑᖕᖏᒪᑕ ᓇᑯᕐᒦᕋᑦᓴᐅᑎᓪᓗᒋᑦ. 
ᐱᑕᖃᖕᖏᑐᐊᕐᐸᑕ, ᐱᓇᓱᐊᕆᐊᓕᕗᑦ 
ᐃᖏᕐᕋᕈᓐᓇᕋᔭᖕᖏᑐᑦ.

ᐅᓪᓗᖁᑏᑦ 
ᑲᑎᒪᓃᓪᓗ

ᐁᕆᓕ 3-4 2024 ᓄᓇᒥ ᑕᑯᓐᓇᑐᑦ ᐊᑐᐃᓐᓇᕈᕐᑎᓂᖅ 
ᑲᑎᒪᓂᕐᒥᒃ

ᒪᓐᑐᕆᐊᓪ ᓵᓕ ᐊᖑᑎᖕᖑᐊᖅ

ᐁᕆᓕ 16 2024 ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᐃᓄᑦᔪᐊᖅ ᓵᓴ, ᓵᓕ, ᑖᓂᐊᓪ, ᔦᒥᓯ  
(ᖃᕆᑕᐅᔭᒃᑯᑦ: ᔦᑲᑉ)

ᐁᕆᓕ 30-ᒣ 2 2024 ᓄᓇᒥ ᑕᑯᓐᓇᑐᑦ (ᓂᕐᔪᑏᑦ 
ᖃᓄᐃᖕᖏᓯᐊᕐᓂᖓ)

ᑰᒃᔪᐊᖅ ᓵᓕ, ᐋᓕᒃ, ᐅᕃᒪᓐ ᒥᒃᐱᒐᖅ 

ᐁᕆᓕ 30-ᒣ 2 2024 ᓄᓇᕕᒻᒥᐅ ᐱᓇᓱᐊᖃᑎᒌᑦᑐᑦ 
ᐱᓇᓱᑦᑐᓕᕆᓂᕐᒨᓕᖓᔪᓂᒃ ᑲᑎᒪᓂᖅ

ᒪᓐᑐᕆᐊᓪ ᐱᓕ, ᔪᐃ, ᒥᑫᓚ

ᒣ 4-10 ᐅᑭᐅᕐᑕᑐᒥᐅᑦ ᐅᐱᒋᔭᐅᒍᑎᖏᑦ 
ᓇᓪᓕᐅᓂᕐᓯᐅᖃᑎᒌᓐᓂᖅ

Whitehorse ᐱᓕ

ᒣ 14-16 2024 ᐊᖑᕕᒐᒃᑯᑦ ᑲᑎᖕᖓᔪᑦ ᑕᓯᐅᔭᖅ ᔦᒥᓯ, ᐱᓕ, ᑖᓂᐊᓪ, ᓵᓕ, ᒥᑫᓚ,  
ᔪᐃ, ᓵᓴ, ᒥᐊᔨ, ᐋᓕᒃ

ᒣ 16-27 2024 ᒪᕐᕋᓕᒻᒥ ᐱᓇᓱᐊᕐᑕᐅᓛᕐᑐᓂᒃ 
ᐊᑐᐃᓐᓇᕈᕐᑎᓱᑎᒃ ᑲᑎᒪᔪᑦ

ᑰᒃᔪᐊᖅ ᔦᑲᑉ

ᒣ 31 2024 ᐃᕐᖃᒦᑦᑐᓂᒃ ᓈᓚᒍᑏᑦ ᐋᕐᕿᑕᐅᓂᖏᑦ ᐅᖑᓐᓂᐊᕕᒃ ᔦᑲᑉ, ᒥᑫᓚ, ᔪᐃ

ᔫᓂ 4-6 2024 ᐊᓪᓚᖁᑎᑐᖃᕐᓂᒃ ᐱᐅᓕᓂᐊᕐᓂᖅ ᑕᓯᐅᔭᖅ ᔪᐃ, ᓵᓴ, ᒥᐊᔨ, ᒥᑫᓚ

ᔫᓂ 4-7 2024 ᒪᕐᕋᓕᒻᒧᑦ ᐸᕐᓇᓂᖅ ᑰᒃᔪᐊᖅ ᔦᑲᑉ

ᔫᓂ 10 2024 ᕿᓚᓗᒐᓕᕆᓂᕐᒥᒃ ᐱᓇᓱᐊᖃᑎᒌᑦᑐᑦ 
ᑲᑎᒪᓂᖓ

ᐋᑐᒑ ᐱᓕ

ᔫᓂ 11-13 2024 ᓄᓇᕕᒻᒥ ᑕᕆᐅᒥᕐᐅᑕᓕᕆᔩᑦ 
ᑲᑎᒪᓂᖓᑦ

ᐋᑐᒑ ᐱᓕ, ᑖᓂᐊᓪ, ᒥᑫᓚ, ᒥᐊᔨ, ᐋᓕᒃ

ᔫᓂ 17-25 2024 ᐊᕐᕕᓂᐊᓂᕐᒧᑦ ᐊᑐᐃᓐᓇᕈᕐᑎᓂᖅ ᖁᐊᕐᑕᖅ ᐋᓕᒃ, ᑖᓂᐊᓪ

ᔫᓂ 19 - ᔪᓓ 28 ᒪᕐᕋᓕᒃ-ᐅᖑᓐᓂᐊᕕᒃ ᐱᓇᓱᐊᕐᑕᐅᓂᖓ ᐅᖑᓐᓂᐊᕕᒃ ᔦᑲᑉ

ᔪᓓ 14-27 ᒪᕐᕋᓕᒃ-ᐅᖑᓐᓂᐊᕕᒃ ᐱᓇᓱᐊᕐᑕᐅᓂᖓ ᐅᖑᓐᓂᐊᕕᒃ ᒥᑫᓚ

ᓯᑦᑎᒻᐱᕆ 20-21 ᓄᓇᓕᒻᒧᑦ ᓯᕗᓕᕐᑕᐅᔪᓂᒃ 
ᖃᐅᔨᓴᕐᓂᒧᑦ ᑲᑎᖃᑎᒌᓐᓂᖅ

ᓴᓂᑭᓗᐊᖅ ᐱᓕ, ᐋᓕᒃ

ᓯᑦᑎᒻᐱᕆ 24-25 SIKU ᑲᑎᒪᓂᐊᕈᓯᖅ ᖁᐊᕐᑕᖅ ᐋᓕᒃ

ᓯᑦᑎᒻᐱᕆ 17-19 ᐊᕐᕌᒍᑕᒫᕐᓯᐅᑎᒧᑦ ᐊᑐᐃᓐᓇᕈᕐᑎᓂᖅ ᑕᓯᐅᔭᖅ ᓵᓴ, ᒥᑫᓚ (ᖃᕆᑕᐅᔭᒃᑯᑦ: ᔪᐃ)

ᓯᑦᑎᒻᐱᕆ 24-26 ᑕᕆᐅᑉ ᓴᐳᑎᔭᐅᓂᖓᓄᑦ ᐸᕐᓇᓂᕐᒧᑦ 
ᑲᑎᒪᓂᖅ

ᑰᒃᔪᐊᖅ ᐱᓕ ᑖᓐ

ᓯᑦᑎᒻᐱᕆ 25-28 ᑕᓯᐅᔭᕐᔪᐊᒥ ᐊᕐᕕᑕᕐᓂᖅ ᐃᓄᐃᑦ 
ᖃᐅᔨᒪᐅᓯᖏᑦ ᓱᓕᓕᕐᑎᑕᐅᑦᓱᑎᒃ

ᐃᓄᑦᔪᐊᖅ ᐱᓕ 

ᐆᒃᑑᐱᕆ 1-2 ᑕᓯᐅᔭᕐᔪᐊᒥ ᐊᕐᕕᑕᕐᓂᖅ ᐃᓄᐃᑦ 
ᖃᐅᔨᒪᐅᓯᖏᑦ ᓱᓕᓕᕐᑎᑕᐅᑦᓱᑎᒃ

ᐅᒥᐅᔭᖅ ᐱᓕ 

ᐆᒃᑑᐱᕆ 2-4 ᑕᓯᐅᔭᕐᔪᐊᒥ ᐊᕐᕕᑕᕐᓂᖅ ᐃᓄᐃᑦ 
ᖃᐅᔨᒪᐅᓯᖏᑦ ᓱᓕᓕᕐᑎᑕᐅᑦᓱᑎᒃ

ᑰᒃᔪᐊᕌᐱᒃ ᐱᓕ 

ᓯᑦᑎᒻᐱᕆ 23- 
ᐆᒃᑑᐱᕆ 5

ᐊᕐᕕᓂᐊᓂᕐᒧᑦ ᐊᑐᐃᓐᓇᕈᕐᑎᓂᖅ 
ᐊᒻᒪᓗ SIKU-ᒥᒃ ᐊᑐᕆᐅᕐᓴᓂᖅ

ᖁᐊᕐᑕᖅ ᐋᓕᒃ

ᐆᒃᑑᐱᕆ 2-3 ᐆᒪᔪᓕᕆᔩᑦ ᓴᐳᒻᒥᔨᖏᑦᑕ 
ᑲᑎᒪᓂᖓ

ᑰᒃᔪᐊᖅ ᔦᒥᓯ

ᐆᒃᑑᐱᕆ 8-10 ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᑲᑎᒪᓂᖓ

ᑯᐯᒃ ᔦᒥᓯ, ᐱᓕ, ᐱᓕ ᑖᓐ,ᔦᑲᑉ  
(ᖃᕆᑕᐅᔭᒃᑯᑦ: ᒥᑫᓚ)

ᐆᒃᑑᐱᕆ 22-24 AGM ᑲᖏᕐᓱᖅ ᔦᒥᓯ, ᐱᓕ, ᑖᓂᐊᓪ, ᐱᓕ ᑖᓐ, ᓵᓴ, ᔪᐃ, 
ᒥᑫᓚ, ᐋᓕᒃ, ᐅᕃᒪᓐ, ᑳᑎ,ᔦᑲᑉ 
(ᖃᕆᑕᐅᔭᒃᑯᑦ: ᒥᐊᔨ)

ᐆᒃᑑᐱᕆ ᓄᐊᑦᓯᓂᖅ ᐃᕐᖃᒦᑦᑐᓂᒃ ᓈᓛᒍᑎᓂᒃ ᐅᖑᓐᓂᐊᕕᒃ ᔦᑲᑉ

ᐆᒃᑑᐱᕆ 29-30 ᓄᓇᕕᒻᒥ ᓂᕿᑦᓯᐊᓕᕆᓂᖅ ᐊᒻᒪᓗ 
ᐋᓐᓂᐊᓂᓕᕆᔩᑦ ᑲᑎᒪᓂᖓᑦ

ᑰᒃᔪᐊᖅ ᒥᑫᓚ 

ᐆᒃᑑᐱᕆ 28- 
ᑏᓯᒻᐱᕆ 8

ᐊᕐᕕᓂᐊᕐᓂᖅ ᐊᑦᔨᓕᐅᕆᓂᕐᓗ 
ᕿᓚᓗᒐᕐᓂᐊᑐᓂᒃ

ᖁᐊᕐᑕᖅ ᐱᓕ ᑖᓐ, ᑖᓂᐊᓪ

ᓅᕕᒻᐱᕆ 4-5 ᐱᓇᓱᖃᑎᒌᑦᑐᑦ ᑲᑎᒪᓂᖓ ᒪᓐᑐᕆᐊᓪ ᔦᒥᓯ, ᐱᓕ, ᑖᓂᐊᓪ, ᐱᓕ ᑖᓐ, ᓵᓴ, ᔪᐃ, 
ᒥᑫᓚ, ᐋᓕᒃ, ᐅᕃᒪᓐ, ᒥᐊᔨ 

ᓅᕕᒻᐱᕆ 5-8 ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᐃᓄᓕᒫᕐᑎᓯᒍᑎᖃᕐᓂᖓ 
ᓇᓄᓕᕆᓂᕐᒥᒃ

ᒪᓐᑐᕆᐊᓪ ᔦᒥᓯ, ᐱᓕ, ᐱᓕ ᑖᓐ, ᒥᑫᓚ

ᓅᕕᒻᐱᕆ 13-14 ᑐᒃᑐᐃᑦ ᓴᐳᒻᒥᔭᐅᓂᖓᓄᑦ  
ᐸᕐᓇᓂᖅ

ᑰᒃᔪᐊᖅ ᔦᒥᓯ, ᒥᑫᓚ (ᖃᕆᑕᐅᔭᒃᑯᑦ: ᐱᓕ, ᐱᓕ 
ᑖᓐᓂᐊᓪ)

ᓅᕕᒻᐱᕆ 18-20 ᐃᓄᐃᑦ ᑕᐱᕇᑦ ᑲᓇᑕᒥ 
ᓇᓄᓕᕆᓂᕐᒧᑦ ᑲᑎᒪᑎᑦᓯᓂᖓ 
ᐊᒻᒪᓗ ᑲᓇᑕᒥ ᐃᓄᐃᑦ 
ᓂᕐᔪᑎᓕᕆᓂᕐᒧᑦ ᑲᑎᖕᖓᔨᖏᑦ

ᒍᐃᓂᐱᐊᒃ ᑖᓂᐊᓪ, ᐱᓕ, ᐱᓕ ᑖᓐ, ᒥᑫᓚ

ᓅᕕᒻᐱᕆ 21-22 ᑲᓇᑕᒥ ᐃᓄᐃᑦ ᓂᕐᔪᑎᓕᕆᓂᕐᒧᑦ 
ᑲᑎᖕᖓᔨᖏᑦ

ᒍᐃᓂᐱᐊᒃ ᑖᓂᐊᓪ

ᓅᕕᒻᐱᕆ 9-14 ᑕᕆᐅᒥᕐᐅᑕᓄᑦ ᓂᕐᔪᑎᓄᑦ ᑲᑎᒪᓂᖅ Australia ᔦᑲᑉ, ᑳᑎ

ᓅᕕᒻᐱᕆ 28-29 SIKU ᑲᑎᒪᓂᐊᕈᓯᖅ ᑲᖏᕐᓱᖅ ᐋᓕᒃ

ᑏᓯᒻᐱᕆ 2-3 ᑲᓇᑕᒥ ᓱᑯᐃᔦᒍᑎᓄᑦ ᐊᔪᕿᒋᐊᕐᑏᑦ 
ᐊᓪᓚᕕᖓ (CSAS)

ᒪᓐᑐᕆᐊᓪ ᐱᓕ, ᔦᑲᑉ

ᑏᓯᒻᐱᕆ 3-5 ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ 
ᑲᑎᒪᓂᖓ

ᒪᓐᑐᕆᐊᓪ ᐱᓕ, ᔦᒥᓯ,ᔦᑲᑉ

ᑏᓯᒻᐱᕆ 5 ᓄᓇᓕᓐᓂ ᐊᖑᕕᒐᕐᓂᒃ ᑲᑎᒪᑦᓯᓂᖅ ᓴᓪᓗᐃᑦ ᒥᑫᓚ

ᑏᓯᒻᐱᕆ 9-12 ᐱᓇᓱᖃᑎᒌᑦ ᑲᑎᒪᔪᑦ ᐊᒻᒪᓗ 
ArcticNet

ᐋᑐᒑ ᔦᒥᓯ, ᐱᓕ, ᑖᓂᐊᓪ, ᐱᓕ ᑖᓐ, ᓵᓴ, ᔪᐃ, 
ᒥᑫᓚ, ᒥᐊᔨ, ᐋᓕᒃ, ᐅᕃᒪᓐ, ᑳᑎ, ᔦᑲᑉ

*�ᖃᐅᔨᒪᔭᐅᖏᐊᓕᒃ: ᑖᒃᑯᐊ ᐊᓪᓚᑕᐅᓯᒪᔪᑦ ᐱᓇᓱᐊᕐᓂᐅᖃᑦᑕᑐᓂᒃ ᐱᓇᓱᑦᑎᓄᑦ ᓄᓇᓕᓕᒫᑎᒍᑦ ᐊᖑᕕᒐᐅᑉ ᐱᓇᓱᐊᖃᑦᑕᑕᖏᓐᓂᒃ. ᐱᓇᓱᑦᑎᑕᐅᔪᑦ ᐊᖑᕕᒉᓪᓗ ᐊᑎᖏᑦ 
ᐅᖃᕐᑕᐅᓯᒪᖕᖏᑐᑦ ᑲᑎᒪᓂᕐᓂ ᐱᓂᕐᓂᐅᔪᓂᓪᓗ ᐊᒥᓱᓂ ᐃᓚᐅᖃᑦᑕᕋᓗᐊᕐᓱᑎᒃ.

ᔭᓄᐊᕆ 13-16 ᐱᓇᓱᖃᑎᒌᑦ ᑲᑎᒪᔪᑦ ᑕᓯᐅᔭᖅ ᔦᒥᓯ, ᐱᓕ, ᑖᓂᐊᓪ, ᐱᓕ ᑖᓐ, ᓵᓴ, ᔪᐃ, 
ᒥᑫᓚ, ᒥᐊᔨ, ᐋᓕᒃ, ᑳᑎ, ᔦᑲᑉ 
(ᖃᕆᑕᐅᔭᒃᑯᑦ: ᐱᓕ)

ᔭᓄᐊᕆ 17-21 SIKU ᐱᒋᐅᕐᓴᑎᑦᓯᓂᖅ ᑲᖏᕐᓱᐊᓗᒃᔪᐊᖅ ᐋᓕᒃ

ᕕᕗᐊᕆ 4-6 ᓇᓄᓕᕆᓂᖅ ᐃᓄᓕᒫᕐᑎᓯᓂᖅ ᑰᒃᔪᐊᕌᐱᒃ ᐱᓕ, ᑖᓂᐊᓪ

ᕕᕗᐊᕆ 10-12 ᑲᓇᑕᒥ ᓱᑯᐃᔦᒍᑎᓄᑦ ᐊᔪᕿᒋᐊᕐᑏᑦ 
ᐊᓪᓚᕕᖓ (CSAS) ᕿᓚᓗᒐᓕᕆᓂᕐᒥᒃ 
ᐱᓇᓱᐊᕐᑕᐅᓯᒪᔪᓂᒃ ᕿᒥᕐᕈᔭᐅᑎᑦᓯᓂᖅ

ᒪᓐᑐᕆᐊᓪ ᐱᓕ

ᕕᕗᐊᕆ 10-14 ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᕿᓚᓗᒐᕐᓂᒃ ᐊᐱᕐᓱᕈᑎᖃᕐᓂᖅ

ᑲᖏᕐᓱᐊᓗᒃᔪᐊᖅ ᐱᓕ ᑖᓐ, ᑳᑎ, ᔦᑲᑉ

ᕕᕗᐊᕆ 12-14 ᓂᕐᔪᑎᓂᒃ ᖃᐅᔨᓴᕐᓂᒧᑦ ᑲᑎᒪᓂᖅ ᑰᒃᔪᐊᖅ ᑖᓂᐊᓪ

ᕕᕗᐊᕆ 18-19 ᐊᖑᓚᓱᓐᓂᖅ ᐃᖃᓗᓐᓂᐊᓂᖅ 
ᒥᑭᒋᐊᕐᓂᐊᓂᕐᓗ 
ᐊᑕᐅᑦᓯᑰᕐᑎᑕᐅᓂᖓᓄᑦ ᑲᑎᖕᖓᔩᑦ 
(HFTCC)

ᑯᐯᒃ ᔦᒥᓯ

ᕕᕗᐊᕆ 15-20 ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᕿᓚᓗᒐᕐᓂᒃ ᐊᐱᕐᓱᕈᑎᖃᕐᓂᖅ

ᑕᓯᐅᔭᖅ ᐱᓕ ᑖᓐ, ᑳᑎ,ᔦᑲᑉ, ᒥᑫᓚ

ᕕᕗᐊᕆ 25-27 ᓄᓇᒥ ᑕᑯᓐᓇᑐᑦ ᑰᒃᔪᐊᖅ ᐱᓕ ᑖᓐ

ᕕᕗᐊᕆ 25-27 ᑕᓯᐅᔭᕐᔪᐊᒥ ᐱᓇᓱᐊᖃᑎᒌᑦᑐᑦ ᒪᓐᑐᕆᐊᓪ ᐋᓕᒃ

ᕕᕗᐊᕆ 28-ᒫᑦᔨ 4 ᐊᓐᓇᑎᑦᓯᒐᓱᐊᕐᓂᖅ ᕿᓂᕐᓂᓗ ᒪᓐᑐᕆᐊᓪ ᐱᓕ ᑖᓐ

ᒫᑦᔨ 10-14 ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᕿᓚᓗᒐᕐᓂᒃ ᐊᐱᕐᓱᕈᑎᖃᕐᓂᖅ

ᐳᕕᕐᓂᑐᖅ ᐋᓕᒃ, ᐱᓕ, ᑳᑎ

ᒫᑦᔨ 17-22 ᐊᖑᕕᒐᒃᑯᑦ ᓂᕐᔪᑎᓂᒃ ᖃᐅᔨᓴᕐᓂᖓ 
ᐊᒻᒪᓗ ᐊᐅᓚᑦᓯᔩᑦ ᑲᑎᖕᖓᔨᖏᑦᑕ 
ᑲᑎᒪᓂᖓ

ᒪᓐᑐᕆᐊᓪ ᔦᒥᓯ, ᐱᓕ, ᑖᓂᐊᓪ, ᐱᓕ ᑖᓐ, ᓵᓴ, ᔪᐃ, 
ᒥᑫᓚ, ᒥᐊᔨ, ᒫᑕ, ᐋᓕᒃ, ᐋᑕᒻ, ᓲᓕ-ᐋᓐ, 
ᑳᑎ, ᔦᑲᑉ, ᑲᑎᕇᓐ.

ᖃᕆᑕᐅᔭᒃᑯᑦ ᑲᑎᖕᖓᔩᑦ 
ᑲᑎᒪᓂᖏᑦ
ᔫᓂ 13, 2024 ᑲᑎᖕᖓᔩᑦ ᑲᑎᒪᓂᖓᑦ ᐊᓪᓚᑎᑦᓴᒥᒃ 

ᓇᓪᓕᑳᓂᕐᒧᑦ (ᖃᕆᑕᐅᔭᒃᑯᑦ)

ᔪᓓ 16, 2024 ᑲᑎᖕᖓᔩᑦ ᑲᑎᒪᓂᖓᑦ ᐊᓪᓚᑎᑦᓴᒥᒃ 
ᓇᓪᓕᑳᓂᕐᒧᑦ (ᖃᕆᑕᐅᔭᒃᑯᑦ)

ᓯᑦᑎᒻᐱᕆ 18, 2024 ᑲᑎᖕᖓᔩᑦ ᑲᑎᒪᓂᖓᑦ ᐳᕐᑐᓂᕐᓭᑦ 
ᑮᓇᐅᑦᔭᓵᖏᓐᓄᑦ (ᖃᕆᑕᐅᔭᒃᑯᑦ)

ᓅᕕᒻᐱᕆ 26, 2024 ᑲᑎᖕᖓᔩᑦ ᑲᑎᒪᓂᖓᑦ ᐱᖁᔮᐱᓕᕆᑦᓱᑎᒃ 
(ᖃᕆᑕᐅᔭᒃᑯᑦ)

ᔭᓄᐊᕆ 13, 2025 ᑲᑎᖕᖓᔩᑦ ᑲᑎᒪᓂᖓᑦ ᑕᒻᒪᓯᒪᔪᕐᓯᐅᑕᐅᒍᑎᓄᑦ 
(ᖃᕆᑕᐅᔭᒃᑯᑦ)

ᐱᓇᓱᐊᕐᑕᐅᔪᑦ

ᒪᕐᕋᓕᒃ-ᐅᖑᓐᓂᐊᕕᒃ
1986-ᖑᑎᓪᓗᒍ, ᕿᓚᓗᒐᕐᓂᐊᓂᖅ 
ᐅᒃᑯᐊᑕᐅᓚᐅᕐᓯᒪᒻᒪᑦ ᒪᕐᕋᓕᒻᒥ-ᐅᖑᓐᓂᐊᕕᒻᒥ 
ᒥᕐᕿᓯᕐᕕᐅᓲᒥ (ᐃᒪᕐᐱᓕᕆᔨᒃᑯᑦ ᒪᕐᕋᓕᒃ 
ᒥᕐᕿᓰᕕᐅᓂᕋᓲᖓ), ᐊᖑᓇᓱᐊᕐᕕᒪᕆᐅᑦᓱᓂ 
ᑰᒃᔪᐊᒥᐅᓄᑦ ᐊᒻᒪᓗ ᑲᖏᕐᓱᐊᓗᒃᔪᐊᒥᐅᓄᑦ, 
ᐃᓱᒫᓗᒋᔭᐅᓚᐅᕐᓯᒪᒻᒪᑕ ᕿᓚᓗᒉᑦ 
ᓄᖑᓐᓂᐊᖒᕆᔭᐅᑦᓱᑎᒃ ᐅᖓᕙᒥ. ᑕᒪᓐᓇ 
ᓄᕐᖃᑎᑦᓯᓂᖅ ᓱᕐᕃᒪᕆᑦᓯᒪᔪᖅ ᓂᕿᑦᓴᖃᕐᓂᒥᒃ, 
ᖃᐅᔨᒪᐅᓯᕐᓂᓗ ᐃᓕᓐᓂᐊᑎᑦᓯᒍᑎᖃᕐᓂᒥᒃ 
ᐅᕕᒃᑲᓄᑦ, ᐊᒻᒪᓗ ᓂᕿᒥᒃ ᐊᒥᕐᖄᖃᑎᒌᓐᓂᒥᒃ 
ᑖᒃᑯᓈᓐᓂ ᓄᓇᓖᓐᓂ. ᐊᕐᕌᒍᓂ ᐊᒥᓱᓂ ᑰᒃᔪᐊᖕ 
ᐊᖑᕕᒐᖏᑦ ᑲᖏᕐᓱᐊᓗᒃᔪᐊᒥᐅᓪᓗ ᐃᓱᒫᓗᒍᑎᒥᓂᒃ 
ᐅᖄᒍᑎᖃᖃᑦᑕᓯᒪᓕᕐᑐᑦ ᕿᓚᓗᒐᕐᓂᒃ 
(ᐅᐱᕐᖔᓯᐅᓲᖑᒍᓐᓀᓂᕃᑦᓱᑎᒃ ᕿᓚᓗᒐᕐᓂᒃ) 
ᐅᕕᒃᑲᓂᓪᓗ ᐃᓕᓐᓂᐊᑎᑕᐅᖕᖏᓂᕃᑦᓱᑎᒃ 
ᐆᒪᔪᕐᓂᐊᕈᓯᕐᒥᒃ. ᐊᒥᓲᖕᖏᑐᓂᒃ 
ᐆᒪᔪᕈᓐᓇᑎᑕᐅᒍᒪᑦᓱᑎᒃ ᖃᐅᔨᓴᕈᑎᑦᓴᓂᓪᓗ 
ᑐᑦᓯᕋᐅᑎᓕᐅᖃᑦᑕᓯᒪᔪᑦ.

2021-ᖑᑎᓪᓗᒍ, ᓯᕗᓕᕐᑎᓗᒍ ᔦᒥᓯ ᒣ ᐊᖑᕕᒉᓪᓗ 
ᐱᓇᓱᐊᖃᑎᐅᑎᓪᓗᒋᑦ ᐅᕕᒃᑲᓂᒃ ᒪᙯᑎᑦᓯᓯᓚᐅᔪᒍᑦ 
ᑐᑦᓯᕋᐳᑎᓕᐅᕐᓱᑕᓗ ᐊᒥᓲᖕᖏᑐᓂᒃ 
ᕿᓚᓗᒐᕈᓐᓇᕈᒪᑦᓱᑕ.

ᐃᒪᕐᐱᓕᕆᔨᒃᑯᑦ ᐊᖏᓚᐅᔪᑦ ᒪᓕᒐᖃᕐᑎᓗᑕ 
ᒪᓕᑦᓯᐊᒪᕆᐊᓗᓐᓂᐊᑎᓪᓗᑕ, ᖃᐅᔨᓴᕈᑎᓂᒃ 
ᖃᐅᔨᒪᐅᓯᕐᓂᓗ ᐊᒥᕐᖄᖃᑎᒌᓚᖓᓂᕋᓚᐅᔪᒐᑦᑕ 
ᐊᖏᕐᑕᐅᒍᑎᒋᓚᕿᓚᐅᔪᔭᕗᑦ. ᐊᓕᐊᓇᕐᑑᓚᐅᔪᖅ 
ᑕᑯᓐᓇᕆᐊᒥᒃ ᕿᓚᓗᒐᕐᓂᐊᑐᓂᒃ ᐱᖁᔭᑎᒍᑦ 
ᐊᖏᕐᑕᐅᓯᒪᑦᓱᑎᒃ ᐊᕐᕌᒍᐃᑦ 35 
ᓄᕐᖃᑎᑕᐅᓚᐅᕐᓯᒪᑎᓪᓗᒋᓂᑦ, ᑕᑯᒍᓐᓇᕆᐊᒥᓪᓗ 
ᓄᓇᓕᒻᒥ ᓂᕿᒥᒃ ᐊᒥᕐᖄᖃᑎᒌᑦᑐᓂᒃ.

ᑌᒪᖕᖓᓂᓂᑦ ᐱᒋᐊᓚᐅᕐᓯᒪᒐᑦᑕᓂᑦ ᐃᓄᐃᑦ 
ᖃᐅᔨᒪᐅᓯᖏᓐᓂᒃ ᐊᒥᕐᖄᖃᑎᒌᑦᓱᑕ ᐊᒻᒪᓗ 
ᖃᐅᔨᓴᕐᓂᖃᕐᓱᓂ ᒪᙯᕝᕕᒥ ᐊᕐᕌᒍᑕᒫᑦ ᕿᓚᓗᒉᑦ 
ᐃᑉᐱᒋᔭᐅᑦᓱᑎᒃ ᐅᕕᒃᑫᓗ ᐃᓕᓐᓂᐊᑎᑕᐅᑦᓱᑎᒃ. 
ᐊᖑᓚᓱᑦᑏᑦ ᐃᓄᑐᙯᓪᓗ ᖃᐅᔨᒪᐅᓯᕐᒥᓂᒃ 
ᐊᒥᕐᖄᖃᑎᒌᒍᓐᓇᖃᑦᑕᑐᑦ ᒪᕐᕋᓕᐅᑉ-ᐅᖑᓐᓂᐊᕕᐅᑉ 
ᓄᓇᖓᓂ, ᓂᕿᑦᓴᓯᐅᕈᓯᕐᓂᒃ ᓂᕿᓕᕆᑦᓯᐊᕈᓯᕐᓂᓗ. 
ᖃᐅᔨᓴᕐᓂᖃᖃᑦᑕᒥᑦᓱᑎᓪᓗ ᕿᓚᓗᒐᕐᓂᒃ 
ᖃᐅᔨᓴᕈᑎᑦᓴᑖᖃᑦᑕᓱᑎᓪᓗ ᐊᓐᓂᑐᕐᑐᖃᑐᐊᕐᒪᑦ.

2023-ᖑᑎᓪᓗᒍ, ᙯᕐᖁᔨᓚᐅᔪᒐᑦᑕ ᔦᑲᑉ ᓯᑫᒥᒃ 
ᕿᓚᓗᒐᕐᓂᒃ ᖃᐅᔨᓴᕐᓂᒥᒃ ᓄᐃᑦᓯᖁᑦᓱᒍ 
ᐃᓕᓐᓂᐊᑎᑦᓯᓗᓂᓗ ᐅᕕᒃᑲᓂᒃ ᓱᑯᐃᔦᒍᑎᑎᒍᑦ 
ᐱᓇᓱᒍᓯᕐᓂᒃ ᑌᒣᓕᖓᓗᓂ ᐃᓄᓐᓄᑦ 
ᓯᕗᓕᕐᑕᐅᑎᓪᓗᒍ ᖃᐅᔨᓴᕐᓂᒥᒃ ᑐᕌᒐᖃᕐᓱᑕ. ᔦᑲᑉ 
ᒪᑭᐊᓪ ᐃᓕᓐᓂᐊᕕᕐᔪᐊᖓᓂ ᐃᓕᓐᓂᐊᑎᐅᑦᓱᓂ 
ᑭᓯᐊᓂ ᑲᒪᔨᖃᖃᑦᑕᑐᖅ ᐊᖑᕕᒐᒃᑯᓂᒃ ᑕᕐᕿᓂᒃ 
ᐊᒥᓱᓂᒃ ᐱᓇᓱᖃᑎᒋᕙᑦᑕᕗᑦ ᓄᓇᕕᒻᒥ. ᐊᕐᕌᒍᑕᒫᑦ 
ᒣᖑᓕᑐᐊᕐᒪᑦ ᔦᑲᑉ ᖃᐅᔨᒪᒐᓱᐊᓯᓲᖅ ᐃᕐᖃᒦᑦᑐᓂᒃ 
ᓂᐱᓕᐅᕈᑎᓂᒃ ᐊᑐᕐᓱᓂ ᑖᒃᑯᓂᖓ ᐃᓕᔨᒋᐊᕐᑐᓲᖅ 
ᐱᓇᓱᐊᖃᑎᖃᕐᓱᓂ ᒪᕐᕋᓕᐅᑉ ᐅᖑᓐᓂᐊᕕᐅᓪᓗ 
ᑰᖏᓐᓄᑦ ᕿᓚᓗᒐᕐᓂᒃ ᓂᐱᓕᐅᕆᒋᐊᕐᑐᓱᓂ 
ᐃᕐᖃᒦᑎᓪᓗᒋᑦ. ᑖᒃᑯᐊ ᓂᐱᓕᐅᕈᑏᑦ ᐃᕐᖃᒦᑦᑐᑦ 
ᖃᐅᔨᒪᒍᑎᐅᒍᓐᓇᑐᑦ ᕿᓚᓗᒉᑦ ᑎᑭᑐᐊᕐᒪᑕ, 
ᐅᓐᓄᐊᖑᒐᓗᐊᕐᐸᑦ ᓯᓚᕐᓂᓗᒐᓗᐊᕐᐸᓗ 
ᑕᑯᔭᐅᒍᓐᓇᑎᓐᓇᒋᑦ. ᑖᒃᑯᐊ ᓂᐱᓕᐅᕈᑏᑦ 
ᐃᕐᖃᒦᓲᑦ ᓅᕕᒻᐱᕆᒧᑦ ᑎᑭᑦᓱᑎᒃ ᐲᕐᑕᐅᓲᑦ 
ᓯᑯᒧᑦ ᓱᒃᑯᑕᐅᖕᖏᓂᖏᓐᓂ.

ᔫᓂᐅᓕᑐᐊᕐᒪᑦ, ᐊᖑᕕᒐᒃᑯᑦ ᐱᓇᓱᑦᑎᖏᑦ ᐅᕕᒃᑫᓗ 
ᖃᐅᔨᓴᕐᑏᑦ ᕿᑭᕐᑖᐱᒻᒦᓯᓲᑦ ᐅᖑᓐᓂᐊᕕᒻᒥ 
ᑕᕐᖀᓂᒃ ᒪᕐᕉᓂᒃ ᑭᓯᑦᓯᓱᑎᒃ ᕿᓚᓗᒐᕐᓂᒃ. 
ᑕᑯᓐᓇᕕᐅᖃᑦᑕᓂᐊᕐᑐᒥᒃ ᐃᓪᓗᐊᐱᓕᐅᓚᐅᔪᒻᒪᑕ 
2024-ᖑᑎᓪᓗᒍ, ᑫᕙᓪᓚᒍᓯᕐᓂᒃ ᐊᒥᓱᓂᒃ 
ᕿᓚᓗᒐᕐᓂᒃ ᑕᑯᓐᓇᓯᒪᓕᕐᑐᒍᑦ ᐃᕐᖃᒦᑦᑐᑦ 
ᓂᐱᓕᐅᕆᖏᓐᓇᓕᒫᕐᑎᓗᒋᑦ ᑕᒫᓂ ᒥᕐᕿᓯᕐᕕᒋᓲᖓᓂ 
ᕿᓚᓗᒉᑦ. ᕿᓚᓗᒐᕐᓂᒃ ᑕᑯᑐᐊᕋᑦᑕ ᖃᖓᑦᑕᓲᒥᒃ 
ᐊᑦᔨᓕᐅᕈᑎᒥᒃ ᐊᑐᓲᖑᔪᒍᑦ ᖃᑦᓰᑦ ᑰᓕᐊᕐᒪᖔᑕ 
ᖃᑦᓰᓗ ᐊᓂᒻᒪᖔᑕ, ᖃᔭᕐᑐᑐᖃᓯᓲᖑᑦᓱᓂᓗ 
ᓱᕐᕙᓗᕆᑦᑑᖏᑦᑐᓂᒃ ᐃᒪᕐᓂᒃ ᖃᐅᔨᓴᕈᑎᑦᓴᓂᒃ 
ᓄᐊᑦᓯᒋᐊᕐᑐᑐᓂᒃ ᕿᓚᓗᒉᑦ ᐊᕐᖁᓯᓂᖓᓂ.  
ᑖᒃᑯᐊ ᐃᒪᕐᒥᒃ ᖃᐅᔨᓴᕈᑏᑦ ᖃᐅᔨᒍᑎᐅᒍᓐᓇᑐᑦ 
ᓇᑭᒥᐅᔭᐅᒻᒪᖔᑕ ᕿᓚᓗᒌᑦ ᑰᓕᐊᖃᑦᑕᑐᑦ.

ᔦᑲᑉ ᐅᑭᐅᓕᒫᖅ ᖃᐅᔨᓴᓯᓲᖅ ᓂᐱᓕᐅᕐᓯᒪᔪᓂᒃ 
ᖃᕆᑕᐅᔭᕈᑎᓂᓪᓗ ᐊᑐᕐᓱᓂ ᕿᓚᓗᒉᑦ ᓂᐱᖏᓐᓂ 
ᐋᕐᕿᓱᐃᑦᓱᓂ ᖃᐅᔨᒪᒍᑎᑦᓴᓂᒃ ᖃᖓ, ᓇᓂ 
ᖃᑦᓯᕕᑦᓱᑎᓪᓗ ᕿᓚᓗᒉᑦ ᒥᕐᕿᓰᕕᓕᐊᓲᖑᒻᒪᖔᑕ. 
ᐊᕐᕌᒍᑕᒫᑦ ᐊᑦᔨᒌᖕᖏᓂᖏᓐᓂᒃ 
ᖃᐅᔨᒪᒍᑎᐅᒍᓐᓇᓛᕐᒪᑕ.

ᓅᕕᒻᐱᕆ 2024-ᒥ, ᔦᑲᑉ ᐊᒻᒪᓗ ᑳᑎ 
ᐊᐳᑎᐊᕐᔪᒃ ᑲᑎᒪᓂᒻᒪᕆᓕᐊᓚᐅᔫᒃ Australia-ᒧᑦ 
ᑕᕆᐅᕐᒥᐅᑕᕐᓂᒃ ᓂᕐᔪᑎᓕᕆᔩᑦ ᓯᓚᕐᔪᐊᓕᒫᒥ 
ᐅᖄᖃᑎᒌᑦᑎᓗᒋᑦ ᖃᓄᐃᓘᕐᑐᖃᓕᕐᒪᖔᑦ ᓱᓇᓂᒃ 
ᐱᓇᓱᐊᖃᑦᑕᒪᖔᑕ ᓯᓚᕐᔪᐊᒥ. ᑳᑎ ᐊᒻᒪᓗ  
ᔦᑲᑉ ᐱᓇᓱᐊᕐᑕᐅᑎᓐᓂᒃ ᑐᓴᕐᑎᓯᒍᑎᖃᓚᐅᔫᒃ 
ᐊᒻᒪᓗ ᐊᖑᕕᒐᒃᑯᑦ ᑐᑭᓯᒪᒍᓯᖓᓐᓂᒃ ᕿᓚᓗᒉᑦ 
ᐊᐅᓚᑕᐅᓂᖏᓐᓄᑦ ᐊᒥᓱᒻᒪᕆᓐᓄᑦ ᖃᐅᔨᓴᕐᑎᓄᑦ 
ᓈᓚᑦᑕᐅᓱᑎᒃ 10 ᖑᖓᑖᓄᑦ ᓄᓇᓕᕐᔪᐊᓂᑦ 
ᐱᓯᒪᔪᑦ ᓈᓚᒋᐊᕐᓯᓚᐅᔪᑦ. ᓄᓇᓕᑐᙯᑦ 
Australia-ᒥᐅᑦ ᑌᔭᐅᓲᑦ Yawuru ᑐᓴᕐᑎᓯᒍᑎᒥᒃ 
ᓈᓚᒋᐊᕐᓯᒪᓐᓂᕋᒥᒃ ᑳᑎᒥᒃ ᔦᑲᑉᒥᓪᓗ 
ᑕᑯᓂᐊᕐᑎᓯᒍᒪᓚᐅᔪᑦ ᐃᖃᓗᓐᓂᐊᕕᒋᓲᒥᓂᒃ 
ᐳᓛᖁᔨᑦᓱᑎᒃ ᐅᓪᓘᓂᒃ ᒪᕐᕉᓂᒃ. ᑳᑎ ᐊᒻᒪᓗ 
ᔦᑲᑉ ᑐᑭᓯᔪᕕᓃᒃ ᓄᓇᓕᑐᙯᑦ Yawuru 
ᖃᐅᔨᓴᓲᖑᒻᒥᒋᐊᖏᓐᓂᒃ ᐊᑦᔨᐸᓱᖏᓐᓂᒃ 
ᐱᓇᓱᐊᕐᐸᑕᑦᑕ ᖃᐅᔨᓴᓲᖑᒐᒥᒃ ᐆᒪᔪᒥᒃ ᑌᔭᐅᔪᒥᒃ 
dugong ᐃᓱᒪᒋᔭᒥᓂᓪᓗ ᖃᐅᔨᒪᐅᓯᕐᒥᓂᓪᓗ 
ᐊᒥᕐᖄᕈᑎᖃᓚᐅᔪᑦ ᓄᓇᓕᑐᖃᕐᓄᑦ ᓯᕗᓕᕐᑕᐅᔪᓂᒃ 
ᖃᐅᔨᓴᕐᓂᓂᒃ.

ᓇᓗᓃᕐᓯᒍᒪᓪᓚᕆᑉᐳᒍᑦ ᐊᖑᕕᒉᑦ ᑰᒃᔪᐊᒥᐅᑦ ᑲᖏᕐᓱᐊᓗᒃᔪᐊᒥᐅᓪᓗ 
ᐱᓇᓱᐊᑦᓯᐊᒪᕆᓐᓂᕆᖃᑦᑕᑕᖓᓂᒃ, ᓯᕗᓕᕐᓱᑎᒃ ᐊᑕᐅᑦᓯᑰᕐᑎᓯᑦᓱᑎᓪᓗ 
ᒪᕐᕋᓕᒻᒥ-ᐅᖑᓐᓂᐊᕕᒻᒥ ᒪᙯᑎᑦᓯᓂᐅᖃᑦᑕᑐᓂᒃ 2024-ᒥᓂᑦ.

ᖁᐸᓄᐊᓕᕆᓂᖅ

ᐊᖑᕕᒐᖅ ᓯᕗᓕᖃᑦᑕᑐᖅ ᖁᐸᓄᐊᑦ 
ᐃᑉᐱᒋᔭᐅᓂᖓᓂᒃ ᑕᒡᒐᓂ ᐊᕐᕌᒍᒥ 
ᐱᓇᓱᑦᑎᑖᓚᐅᕐᑐᒍᑦ ᑲᑎᕇᓐ ᔨᕗᕈᐊᒥᒃ 
ᐃᓕᓐᓂᐊᑎᐅᑦᓱᓂ ᖁᐸᓄᐊᓕᕆᓂᕐᒥᒃ 
ᑲᒪᒋᔭᖃᕐᓂᐊᑎᓪᓗᒍ. ᓯᓚᐅᑉ ᐊᓯᑦᔨᐸᓪᓕᐊᓂᖓ 
ᓱᕐᕃᓯᒪᖃᑦᑕᒪᑦ ᐆᒪᔪᓂᒃ ᓄᓇᕕᒻᒥ 
ᓇᒧᖕᖓᓲᖑᓂᖏᓐᓂᓗ ᐱᓗᐊᕐᑐᒥᒃ ᖁᐸᓄᐊᓂᒃ. 
ᑕᒪᓐᓇ ᐱᒋᐊᕐᑎᓚᐅᔪᔭᕗᑦ ᓄᓇᓖᑦ 
ᐃᓱᒫᓗᖃᑦᑕᓕᓚᐅᔪᒻᒪᑕ ᖁᐸᓄᐊᓂᒃ ᑎᑭᑉᐸᖕᖏᑐᑦ 
ᐊᑦᔨᐅᖏᑦᑐ ᖁᐸᓄᐊᑦ ᑎᑭᖃᑦᑕᓕᑐᐊᕐᒪᑕ.

2023-ᒥᓂᑦ, ᖃᐅᔨᓴᕐᑏᑦ, 
ᐊᖑᓇᓱᑦᑏᑦ ᐅᕕᒃᑫᓗ 
ᓄᐊᑦᓯᖃᑦᑕᑐᑦ ᑐᑭᓯᒪᒍᑎᑦᓴᓂᒃ 
SIKU ᖃᕆᑕᐅᔭᕈᑎᒃ ᐊᑐᕐᓱᒍ 
ᒪᕐᕋᓕᒻᒥ ᐅᖑᓐᓂᐊᕕᒻᒥᓗ 
ᒪᙯᑎᑕᐅᓂᕐᒥᓂ ᐊᕐᕌᒍᑕᒫᑦ. 

ᑕᑯᓐᓇᓂᕐᒥᑕ ᐊᓯᐊᒍᑦ ᐱᓇᓱᐊᖃᑦᑕᒥᔪᑦ 
ᓂᐱᓕᐅᕆᑦᓱᑎᒃ ᖁᐸᓄᐊᓂᒃ ᐃᑉᐱᒍᓱᒍᑎᓂᒃ 
ᓯᓈᓅᕆᓯᒪᔪᑦ ᓂᐱᓕᐅᕈᑎᓂᒃ ᑰᒃᔪᐊᑉ 
ᑲᖏᕐᓱᐊᓗᒃᔪᐊᓗ ᐅᐱᕐᖔᒥ 2025-ᒥ. 
ᓂᐱᓕᐅᕆᓗᑎᒃ ᐁᕆᓕᒻ ᐆᒃᑑᐱᕆᒧᑦ, 
ᓂᐱᓕᐅᕐᓯᒪᔪᑦ ᐃᑲᔪᕐᓯᓛᕐᒪᑕ ᐊᖏᓂᕐᓴᒥᒃ 
ᖃᐅᔨᓴᕐᕕᖃᕈᑎᐅᓗᑎᒃ, ᐅᐱᕐᖓᓴᒥ ᐅᑭᐊᒥᓗ 
ᑎᑭᓐᓂᕆᓲᖓᓂᒃ ᐊᐅᓪᓚᓂᕆᓲᖏᓐᓂᓗ. 
ᖃᐅᔨᓴᕈᑏᑦ ᓂᐱᓕᐅᕐᑕᐅᓯᒪᔪᓪᓗ ᑐᑭᓯᒍᑎᐅᓛᕐᑐᑦ 
ᖃᖓᒃᑯᑦ ᖃᓄᐃᑦᑐᐃᓗ ᖁᐸᓄᐊᑦ ᑕᒫᓃᓲᖑᒻᒪᖔᑕ 
ᖃᑦᓯᐅᒪᖔᑕᓗ. ᐃᑲᔪᕐᓯᓚᖓᑦᓱᓂᓗ, ᐊᓯᖏᓐᓂᒃ 
ᑐᑭᓯᒪᒍᑎᑦᓴᓂᒃ ᑭᓯᑦᓯᒍᑎᑎᒍᑦ ᓄᐊᑕᐅᓲᓂᒃ 
ᐊᑐᐊᒐᓕᐅᓕᑐᐊᕈᑦᑕ ᖁᐸᓄᐊᓕᕆᓂᕐᒥᒃ ᐅᖓᕙᒥ.

ᓄᐊᑦᓯᓂᖅ ᑖᒃᑯᓂᖓ ᑐᑭᓯᒪᒍᑎᑦᓴᓂᒃ 
ᐱᒋᐊᖕᖓᕈᑎᕗᑦ ᑐᑭᓯᒪᓂᕐᑖᕈᒪᑦᓱᑕ ᖁᐸᓄᐊᑦ 
ᖃᓄᐃᓕᖓᓲᖑᒻᒪᖔᑕ ᓄᓇᕕᒻᒥᐅᓄᑦ 
ᑕᑯᔭᐅᖃᑦᑕᓲᑦ, ᓄᓇᕕᓕᒫᒥᓗ ᖃᐅᔨᒪᒍᒪᑦᓱᑕ.

ᒪᕐᕋᓕᐅᑉ ᐅᖑᓐᓂᐊᕕᐅᓪᓗ ᓄᓇᖓᓂ,  
ᕿᓚᓗᒐᕐᓂᒃ ᐱᓇᓱᐊᕐᕕᒋᓲᑦᑎᓂ, ᐊᒥᓱᓄᑦ 
ᖁᐸᓄᐊᓄᑦ ᐃᓂᒋᔭᐅᒻᒥᒪᑦ ᐅᓪᓗᖃᕐᓇᓕᑐᐊᕐᒪᑦ, 
ᐱᕈᕐᓰᓂᖏᓐᓂ ᐊᐅᓚᓂᖏᓐᓂᓗ. ᖁᐸᓄᐊᑦ 
ᐊᓯᑦᔨᓂᖏᑦ, ᐃᓚᐅᑎᓪᓗᒋᑦ ᓄᑖᑦ ᑎᑭᖃᑦᑕᓕᕐᑐᑦ. 
ᑕᑯᔭᐅᖃᑦᑕᖃᒻᒥᐅᒪᑕ ᓄᓇᕕᓕᐊᕐᐸᑐᓄᑦ.  
ᑖᓐᓇ ᐊᕐᕌᒍᓂᒃ ᐊᒥᓱᓂᒃ ᐱᓇᓱᐊᕐᑕᐅᔪᖅ  
ᐊᓪᓚᖑᕐᑎᓯᒍᑎᐅᓛᕐᑐᖅ ᑐᑭᓯᒍᑎᐅᓗᓂᓗ 
ᐊᓯᑦᔨᑐᕐᓯᒪᓕᕐᑐᓂᒃ. ᐱᓇᓱᐊᖃᑦᑕᑐᑦ 
ᐱᓇᓱᐊᖃᑎᖃᕐᓱᑎᒃ ᓂᕐᓖᑦ ᑲᑎᖕᖓᔨᖏᓐᓂᒃ 
ᑰᒃᔪᐊᒥ ᐊᒻᒪᓗ ᐊᖑᕕᒐᒃᑯᓂᒃ ᑲᖏᕐᓱᐊᓗᒃᔪᐊᒥ, 
ᐱᓇᓱᖃᑎᖃᕐᓱᑎᒃ ᐊᕙᑕᖅ ᐱᐅᓯᑐᖃᓕᕆᕕᒻᒥᒃ, 
ᐊᕙᑎᓕᕆᓂᖅ ᓯᓚᐅᓪᓗ ᐊᓯᑦᔨᐸᓪᓕᐊᓂᖓᓂᒃ 
ᐱᓇᓱᐊᕐᑐᑦ ᑲᓇᑕᒥ, ᖁᐸᓄᐊᓕᕆᔩᑦ ᑲᓇᑕᒥ 
ᐊᒻᒪᓗ ᒪᑭᐊᓪ ᐃᓕᓐᓂᐊᕕᕐᔪᐊᖓᓂᒃ.

ᐊᕐᕕᓂᐊᕐᓂᖅ

ᐊᕐᕕᓂᐊᕐᓂᖅ ᐊᑑᑎᓚᐅᔪᖅ  
ᐆᒃᑑᐱᕆᒥᑦ ᑏᓯᒻᐱᕆᒧᑦ 2024-ᒥ,  
ᑭᓯᐊᓂ ᐊᕐᕕᓚᐅᔪᖕᖏᑐᑦ. ᐊᒥᓱᓂᒃ 
ᐊᑐᐃᓐᓴᕈᕐᑎᕆᓯᒪᒋᐊᖃᓚᐅᔪᑦ  
ᐊᕐᕕᓂᐊᕐᓂᓴᒥᓄᑦ, ᑮᓇᐅᔭᕐᓯᐅᕆᐊᖃᕐᓱᑎᒃ, 
ᐆᒪᔪᕈᓐᓇᐅᑎᑖᕆᐊᖃᕐᓱᑎᒃ, 
ᐱᐅᓕᓂᐊᒐᕐᑖᕆᐊᖃᕐᓱᑎᒃ, ᖄᔫᒥᓪᓗ 
ᐊᕐᕕᓂᐊᕐᑐᓄᑦ ᐊᑐᕐᑕᐅᓲᒥᒃ 
ᐃᓕᓐᓂᐊᓯᒪᒋᐊᖃᕐᓱᑎᒃ, ᖃᐅᔨᓴᕐᑏᓗ 
ᐊᑕᐅᑦᓯᑰᕐᑎᑕᐅᒋᐊᖃᕐᓱᑎᒃ. ᖁᐊᕐᑕᐅᑉ 
ᐊᖑᕕᒐᖏᑦ ᐊᑕᐅᑦᓯᑰᕐᑎᓯᑦᓯᐊᓚᐅᔪᑦ 
ᐊᖑᓇᓱᐊᕐᑐᓂᒃ, ᓄᓇᓕᓕᒫᑎᒍᑦ ᐊᖑᕕᒐᒃᑯᑦ 

ᓴᐳᒻᒥᖃᑦᑕᑎᓪᓗᒋᑦ ᐱᒐᓱᐊᕐᑕᖏᓐᓂᒃ 
ᐱᐅᓕᓂᐊᒐᕐᑖᕈᑎᖏᓐᓂᓗ. ᐊᖑᓇᓱᐊᕐᓂᒥᒃ 
ᓯᕗᓕᕐᑐᑦ ᖃᐅᔨᒪᒐᓱᐊᖏᓐᓇᖃᑦᑕᓚᐅᔪᑦ 
ᐊᕐᕕᖃᓕᕐᒪᖔᑦ ᐱᓇᓱᖃᑎᐅᑎᓪᓗᒍ 
ᐊᑦᔨᓕᐅᕆᔨᒋᓲᕗᑦ ᔮᓐ-ᕕᓕᑉ ᐳᕈᓲ. ᐊᕐᕕᓂᒃ 
ᐊᑦᔨᓕᐅᕆᓚᐅᔪᖕᖏᑲᓗᐊᕐᓱᑎᒃ, ᔮᓐ-ᕕᓕᑉ 
ᕿᓚᓗᒐᕐᓂᐊᑐᓂᒃ ᐊᑦᔨᓕᐅᕆᒍᓐᓇᓯᓚᐅᔪᔪᖅ, 
ᐱᐅᒃᑯᑏᑖᖑᓚᐅᔪᑦ ᑭᓇᐅᔦᓪᓗ ᐅᑭᐊᒥ 2025-ᒧᑦ 
ᖁᒥᐅᑎᒋᓚᖓᔭᕗᑦ. ᑕᒪᑐᒪ ᐱᓇᓱᐊᕐᑕᐅᓂᖓ 
ᑖᓂᐊᓪ ᐅᕝᕙᐅᒧᑦ ᓯᕗᓕᕐᑕᐅᓚᐅᔪᖅ ᖁᐊᕐᑕᒥᐅᓪᓗ 
ᐊᖑᕕᒐᖓᓄᑦ ᐃᑲᔪᕐᑎᖃᕐᓱᑎᒃ ᐋᓕᒃ ᓂᕕᐊᕐᓯᒥᒃ 
ᐱᓕ ᑖᓐ ᒣᒥᓪᓗ.

ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᕿᓚᓗᒐᕐᓂᒃ ᓄᐊᑦᓯᓂᖅ
ᐊᖑᕕᒐᖅ ᓄᐊᑦᓯᖃᑦᑕᑐᖅ ᐃᓄᐃᑦ 
ᖃᐅᔨᒪᐅᓯᖓᓂᒃ ᕿᓚᓗᒐᕐᓂᒃ 
ᐊᐱᕐᓱᕆᐊᕐᑐᖃᑦᑕᓱᑎᒃ ᑏᓯᒻᐱᕆᒥ 
ᑐᑭᓯᑎᑦᓯᒍᑎᒋᓛᕋᒥᒋᑦ ᐊᐅᓚᑦᓯᔨᐅᓲᓂᒃ 
ᓱᕐᕋᑕᐅᒍᑎᐅᓯᒪᔪᓂᒃ ᖃᐅᔨᓴᕐᓱᑎᒃ ᕿᓚᓗᒐᕐᓂᒃ 
ᐊᐅᓚᑦᓯᒍᑎᐅᓲᓄᑦ ᐊᒻᒪᓗ ᐃᓄᐃᑦ 
ᐊᖑᓇᓱᐊᕈᓐᓇᐅᑎᖏᑦ ᐱᕐᖁᓯᖏᓪᓗ.

ᐱᒋᐊᕐᑎᑕᐅᓚᐅᔪᖅ ᐁᕆᓕ 2023-ᒥ, ᓯᕗᓪᓕᐹᒥ 
ᓄᓇᓕᓐᓄᑦ ᐱᖓᓱᓄᑦ ᑕᓯᐅᔭᕐᔪᐊᒥ ᐊᕐᕕᑕᓚᐅᔪᑦ 
ᓅᕕᒻᐱᕆ 5-ᒥᑦ ᓅᕕᒻᐱᕆ 25-ᒧᑦ, 2023. 
ᐅᓪᓗᓂᒃ 19-ᓂᒃ ᐊᕐᕕᑕᕐᓱᑎᒃ, 30-ᓂᒃ 
ᐊᐱᕐᓱᓯᒪᔪᑦ 41 ᐃᓚᐅᑎᓪᓗᒋᑦ, ᐃᓄᑐᙯᑦ, 
ᖃᐅᔨᒪᓂᖃᕐᑐᑦ, ᐊᖑᓇᓱᑦᑏᑦ ᑕᓯᐅᔭᕐᔪᐊᒥ 
ᕿᓚᓗᒐᕐᓂᒃ. ᓱᓕᓕᕐᑎᓯᒋᐊᕐᑐᓱᑎᒃ 
ᐊᓪᓚᖑᕐᑕᐅᓯᒪᓕᕐᒪᑕ ᐊᕐᕕᑕᓯᓚᐅᔪᒻᒥᔪᑦ 
ᓯᑦᑎᒻᐱᕆᒥ ᐆᒃᑑᐱᕆᒥᓗ 2024, ᑕᓯᐅᔭᕐᔪᐊᑉ 
ᕿᓚᓗᒐᖏᓐᓂᒃ ᑐᓴᕐᑎᓯᒍᑏᑦ ᐱᔭᕇᕐᓯᒪᓕᕐᑐᑦ, 
ᓇᑯᕐᒪᑕ ᐱᓇᓱᐊᒻᒪᕆᖃᑦᑕᓚᐅᕐᑐᑦ ᐱᓕ ᐹᓕᓴ 
ᐊᒻᒪᓗ ᖃᐅᔨᓴᕐᑏᑦ Polynya Consulting 
Group (ᖃᐅᔨᒪᔪᒻᒪᕇᑦ). 

ᑐᖓᓕᐊᓂ ᐱᓇᓱᐊᕐᑕᐅᔪᑦ ᐱᒋᐊᓚᐅᔪᑦ  
ᐅᑭᐅᒥ 2025 ᑲᖏᕐᓱᐊᓗᒃᔪᐊᓂᐊᕐᓱᑎᒃ, 
ᑕᓯᐅᔭᕐᒧᑦ ᐳᕕᕐᓂᑐᒧᓪᓗ. ᑳᑎ ᐊᐳᑎᐊᕐᔪᒃ 
ᐊᐱᕐᓱᑐᓂᒃ ᓯᕗᓕᓚᐅᔪᖅ ᐃᑲᔪᕐᑎᖃᕐᓱᓂ  
ᐊᒥᓱᓂᒃ ᐱᓇᓱᑦᑎᑎᓐᓂᒃ, ᐱᓕ ᑖᓐ ᒣ,  
ᐱᓕ ᐹᓕᓴ, ᔦᑲᑉ ᓯᑫ, ᒥᑫᓚ ᓃᓕᓐ ᐊᒻᒪᓗ 
ᐋᓕᒃ ᓂᕕᐊᕐᓯ ᐱᓪᓗᑯᒋᐊᓕᓕᕆᔨᖃᕐᓱᑎᒃ 
Cloudberry Connections-ᑯᓐᓂᒃ 
(ᖃᐅᔨᒪᔪᒻᒪᕆ). ᑐᓴᕐᑎᓯᒍᑏᑦ 
ᐊᓪᒪᖑᕐᑎᑕᐅᒋᐊᖕᖓᓯᒪᔪᑦ ᐱᔭᕇᕐᓯᒪᓕᕐᒪᑕ 
ᓱᓕᓕᕐᑎᑕᐅᓛᕐᑐᑦ ᐅᑭᐊᒥ 2025.

SIKU ᓯᑯ
ᑕᒪᑐᒪ ᐱᓇᓱᐊᕐᑕᐅᓂᖓ ᑐᕌᒐᖃᕐᑐᖅ ᓄᓇᓕᓐᓄᑦ 
ᓯᕗᓕᕐᑕᐅᔪᒥᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᓂᒃ 
ᐃᑉᐱᒋᔭᖃᕐᓂᒥᒃ ᐊᕙᑎᐅᓪᓗ ᓄᓇᕕᓕᒫᒥ. 
ᐊᑐᖃᑦᑕᑐᒍᑦ ᖃᕆᑕᐅᔭᕈᑎᒥᒃ ᓯᑯ SIKU 
ᖃᐅᔨᒪᒐᓱᐊᕈᑎᒋᑦᓱᒍ ᓯᑰᑉ ᖃᓄᐃᓐᓂᖓᓂᒃ, 
ᐆᒪᔪᓂᒃ ᖁᐱᕐᕈᓂᓪᓗ ᓱᕋᑦᑎᕆᓲᓂᒃ, ᓂᕐᔪᑎᓂᒃ 
ᖃᐅᔨᒪᒐᓱᐊᕈᑎᒋᑦᓱᒍ ᐆᒪᔪᐃᓪᓗ ᐃᓗᓯᖏᓐᓂᒃ. 
ᑲᑎᒪᓂᐊᕈᓯᖃᕐᑎᓯᖃᑦᑕᑐᒍᑦ ᐊᑐᓂ ᓄᓇᓕᓐᓂ 
ᒪᙯᑦᑎᓂᒃ ᐃᓕᓐᓂᐊᑎᑦᓯᓱᑕ ᖃᓄᖅ ᑖᓐᓇ 
ᐊᑐᕐᑕᐅᓲᖑᒻᒪᖔᑦ ᐊᑭᓕᖃᑦᑕᓱᒋᓪᓗ ᒪᙯᑦᓱᑎᒃ 
ᓂᕐᔪᑎᓂᒃ ᖃᐅᔨᒪᒐᓱᐊᕐᑐᕕᓂᐅᑐᐊᕐᒪᑕ 
ᖃᐅᔨᒪᒍᒪᒐᑦᑕ ᓄᓇᑦᑎᓃᑦᑐᓂᒃ

ᐋᓕᒃ ᓂᕕᐊᕐᓯ ᑕᒪᑐᒥᖓ ᓯᕗᓕᓚᐅᔪᖅ 
ᑲᑎᒪᓂᐊᕈᓯᖃᕐᑎᓯᖃᑦᑕᓚᐅᔪᑦᓱᓂᓗ SIKU 
ᐊᑐᕐᑕᐅᒍᓯᖓᓂᒃ ᑕᒡᒐᓂ ᐊᕐᕌᒍᒥ ᖁᐊᕐᑕᒥ, 
ᑲᖏᕐᓱᒥ, ᑲᖏᕐᓱᐊᓗᒃᔪᐊᒥ, ᐳᕕᕐᓂᑐᒥ,  
ᐅᒥᐅᔭᕐᒥ ᐃᓄᑦᔪᐊᒥᓗ. 

SIKU ᖃᕆᑕᐅᔭᕈᑎᒃ ᐱᓕᐅᑦᔨᑎᑦᓯᓂᖃᓚᐅᔪᒻᒥᔪᖅ 
“ᓯᑯᒥ ᐃᑉᐱᒋᔭᖃᕐᓂᖅ”, ᒪᙯᑏᑦ ᓄᐃᑦᓯᖃᑦᑕᓱᑎᒃ 
ᓯᑯᒥ ᑕᑯᔭᕕᓂᕐᒥᓂᒃ ᐊᑦᑕᓇᕐᑑᒦᒌᒃᑯᑎᓂᒃ 
ᐱᕙᓪᓕᑎᑦᓯᒋᐊᕈᑎᑦᓴᓂᒃ ᐊᐅᑉᐸᓕᐊᓕᑐᐊᕐᒪᑦ 
ᐊᑦᑕᓇᕐᓯᓲᖑᒻᒪᑦ ᓇᓂᓕᒫᖅ. ᐋᓕᒃ 
ᕿᒥᕐᕈᔨᐅᖃᑎᐅᓚᐅᔪᖅ ᓯᑯᒥ ᐊᑦᔨᓕᐊᖑᖃᑦᑕᑐᓂᒃ 
ᓄᓇᕕᒻᒥᐅᓂᒃ ᓵᓚᖃᕐᑐᖃᓚᐅᔪᖅ ᑕᒡᒐᓂ 
ᐱᓕᐅᑦᔨᓂᕐᒥ ᖃᐅᔨᒪᔭᒥᓂᒃ ᐊᒥᕐᖄᕈᑎᓕᕕᓂᕐᓂᒃ. 
ᐃᓖᓇ ᐊᕐᓇᑐᖅ (ᖁᐊᕐᑕᒥᐅᖅ) ᐊᒻᒪᓗ ᒍᐃᓕᐊ 
ᐊᒫᒪᑦᑐᐊᖅ (ᓴᓪᓗᒥᐅᖅ) ᓵᓚᖃᖃᑎᐅᓚᐅᔪᔫᒃ, 
ᑖᓂᐊᓪ ᔮᑲᓗ (ᐃᕗᔨᕕᒻᒥᐅᖅ) ᐊᒻᒪᓗ ᐳᕃᔭᓐ 
ᖃᓴᓪᓗᐊᖅ (ᐃᓄᑦᔪᐊᒥᐅᖅ), ᐱᓇᓱᐊᕈᓯᑕᒫᑦ ᓯᑯᒥᒃ 
ᐃᑉᐱᒍᓱᖃᑦᑕᓱᑎᒃ. ᔮᓂ ᐊᕐᓀᑐᖅ (ᑲᖏᕐᓱᔪᐊᒥᐅᖅ) 
ᐊᑦᔨᓕᐊᕕᓂᖓ ᓯᑯᒥᒃ ᐊᑦᑕᓇᕐᑐᒥᒃ ᓄᐃᑦᓯᓱᓂ 
ᐃᓚᐅᓚᐅᔪᒻᒥᔪᖅ. ᐅᐱᒍᓲᑦᔨᕗᒍᑦ ᐃᓘᓐᓇᖏᓐᓂᒃ 
ᓇᑯᕐᒦᒃ ᐃᓅᖃᑎᓯᓐᓂᒃ 
ᐊᑦᑕᓇᕐᑐᒦᑎᑦᓯᑌᓕᖃᑎᐅᒐᑦᓯ!

ᐋᓕᒃ ᐃᓚᐅᓚᐅᔪᒻᒥᔪᖅ SIKU ᑲᑎᒪᑎᓪᓗᒋᑦ 
ArcticNet-ᑯᓐᓂ ᐋᑐᒑᒥ ᑏᓯᒻᐱᕆᐅᑎᓪᓗᒍ 2024 
ᑕᓯᐅᔭᕐᔪᐊᒥᓗ ᕿᓚᓗᒐᓕᕆᔨᓄᑦ ᒪᓐᑐᕆᐊᓪᒥ 
ᕕᕗᐊᕆ 2025-ᒥ. ᐊᖑᕕᒉᑦ ᑲᒪᔨᒻᒪᕆᓐᓂᒃ 
ᐃᓕᓐᓂᐊᑎᑦᓯᓚᐅᔪᒻᒥᔪᖅ ᑐᓴᕐᑎᓯᒍᑎᖃᕐᓱᓂᓗ 
ᐊᕐᕌᒍᑕᒫᑦ ᑲᑎᒪᓂᕐᒥ ᐱᓇᐊᓱᕐᑕᐅᓛᕐᑐᓂᒃ (ᒫᑦᔨ 
2025). ᐃᓘᓐᓇᖏᓐᓂᒃ ᑫᓪᓚᑐᐃᕗᒍᑦ ᓂᕐᔪᑎᓂᒃ 
ᓯᑯᒥᓗ ᑕᑯᔭᓯᓐᓂᒃ ᓄᐃᑦᓯᖃᑦᑕᖁᔨᑦᓱᑕ 
ᐃᓕᑦᓯᖃᑎᒌᒍᓐᓇᕋᑦᑕ!

ᐱᓇᓱᐊᕈᓯᑕᒫᑦ ᑲᑎᓲᑦ SKIU-ᒥᒃ ᐱᓇᓱᐊᕐᑐᑦ 
ᐃᓄᐃᑦ ᓄᓇᖏᓐᓂ ᐱᒍᓐᓇᓯᔭᐅᔪᕕᓂᕐᓂᒃ, 
ᐱᔭᕐᓃᓕᐅᕈᑎᐅᔪᓂᒃ ᐅᖄᒍᑎᖃᕐᓱᑎᒃ ᖃᓄᕐᓗ 
ᓂᕐᔪᑎᓂᒃ ᐱᕙᓪᓕᑎᑦᓯᒋᐊᕈᓐᓇᒪᖔᕐᒥᒃ  
ᐊᒻᒪᓗ ᓯᑯᒥ ᐊᑦᑕᓇᕐᑑᒦᑎᑦᓯᑌᓕᒍᑎᓂᒃ. 

ᐱᕈᕐᑐᓂᒃ  
ᓱᒃᑯᐃᒍᓐᓇᑐᑦ 
ᐱᓇᓱᐊᕐᑕᐅᓂᖏᑦ
ᐅᑭᐅᕐᑕᒥ ᐃᒣᑦ ᐅᕐᖂᓯᕙᓪᓕᐊᒪᑕ, ᑕᑯᖃᑦᑕᓕᕐᑐᒍᑦ 
ᑕᕆᐅᒥ ᐱᕈᓲᓂᒃ “ ᓱᒃᑯᐃᒍᓐᓇᑐᓂᒃ ᐱᕈᕐᑐᓂᒃ”. 
ᑖᒃᑯᐊ ᓱᒃᑯᐃᒍᓐᓇᑐᑦ ᐱᕈᕐᑐᐃᑦ ᐃᓚᐅᔪᑦ 
ᖁᐱᕐᕈᓄᑦ ᐃᓚᒋᔭᐅᔪᑦ - ᓂᕿᒋᔭᐅᓲᑦ 
ᐅᑭᐅᕐᑕᑐᒥ ᑕᕆᐅᕐᒥᐅᑕᓕᒫᓄᑦ. ᐃᓘᓐᓇᑎᒃ 
ᖁᐱᕐᕈᐃᑦ ᓱᒃᑯᓇᕐᑐᐃᓇᐅᖕᖏᒪᑕ, ᑭᓯᐊᓂ  
ᐃᓚᖏᑦ ᓱᒃᑯᓇᕐᑑᒍᓐᓇᑐᑦ (ᑌᔭᐅᓲᑦ phycotoxins 
ᐱᕈᕐᑐᓂᒃ ᓱᒃᑯᐃᒍᓐᓇᑐᑦ) ᓱᕐᕃᑐᐃᓐᓇᕆᐊᓖᑦ 
ᐅᒪᔪᓂᒃ ᐃᓄᓐᓂᓗ ᓂᕿᓃᑐᐊᕈᑎᒃ ᐊᓯᖏᓐᓂᓗ 
ᐆᒪᔪᓂᒃ.

ᑖᒃᑯᐊ ᓱᒃᑯᓇᕐᑐᑦ ᓄᑖᑦ ᐃᒪᕐᐱᒥ, ᑭᓯᐊᓂ  
ᐃᒪᐅᑉ ᓂᕈᒥᑦᓯᐸᓪᓕᐊᓂᖓ, ᓄᓇᐅᑉ ᐃᑭᐊᖓᑕ 
ᐊᐅᑉᐸᓕᐊᓂᖓ ᓯᑰᓪᓗ ᐊᓯᑦᔨᓂᖓ ᑖᒃᑯᓄᖓ 
ᐱᕈᕈᑎᐅᓲᖅ ᑕᕐᕋᒦᑦᑐᓂᓗᐊᖕᖑᐊᖅ  
ᓄᓇᓂ. ᑌᒣᑦᑑᓕᑐᐊᕐᒪᑦ, ᓱᒃᑯᓇᕐᑐᖏᑦ 
ᓂᕿᒋᔭᐅᓲᓅᑐᐃᓐᓇᕆᐊᓖᑦ. ᒪᓗᑦᓴᕈᑎᐅᒍᓐᓇᑐᑦ 
ᐃᑦᔭᖑᓂᖅ, ᐃᑉᐱᒍᓱᒍᓐᓀᓂᖅ ᑲᑭᓪᓛᓂᕐᓘᓃᑦ 
ᐃᑉᐱᒋᔭᐅᒐᔭᕐᑐᑦ ᓂᕆᔪᕕᓂᕐᒧᑦ ᓱᒃᑯᓇᕐᑐᓕᓐᓂᒃ 
ᑎᓂᓐᓂᒥᐅᑕᓂᒃ. ᐊᑑᑎᕋᓕᓲᖑᖕᖏᑲᓗᐊᕐᑎᓗᒍ 
ᐃᓚᖏᓐᓂᖃᕆᑕᕐᒥᒃ ᓱᒃᑯᐃᒍᓐᓇᑐᑦ, ᓄᑭᓂᒃ 
ᐊᕿᐊᕈᕐᒥᓗ.

ᑖᑦᓱᒥᖓ ᐱᓀᓗᑕᒥᒃ ᓯᕗᕐᖐᓯᒪᒍᒪᒐᑦᑕ 
ᐱᓇᓱᐊᖃᑎᖃᕐᓗᑕ ᐃᓄᓐᓂᒃ ᐆᒪᔪᐃᑦ 
ᐊᑦᑕᓇᕐᑐᒦᖁᓇᒋᑦ. ᐱᓇᓱᖃᑎᖃᖃᑦᑕᑐᒍᑦ 
ᖃᐅᔨᓴᕐᑎᓂᒃ ᐃᑉᐱᒍᓱᒐᓱᐊᕈᑎᑦᓴᓂᒃ ᐱᓇᓱᐊᕐᑐᓂᒃ 
ᑐᑭᓯᑦᓯᐊᕈᒪᑦᓱᑕ ᖃᓄᐃᑦᑑᒪᖔᑕ ᓱᒃᑯᓇᕐᑐᑦ 
ᐱᑕᖃᕐᒪᖔᑕᓗ, ᐊᖏᔫᑦᓱᑎᒃ ᐱᕈᑐᐊᕋᒥᒃ 
ᓱᒃᑯᓇᕐᑐᖏᑦ ᐆᒪᔪᓅᓲᖑᒻᒪᖔᑕ. ᐱᓇᓱᐊᖃᑎᖃᕐᓱᑕ 
ᓄᓇᕕᒻᒥ ᖃᐅᔨᓴᕐᕕᒥᒃ ᐃᓕᓐᓂᐊᕕᕐᔪᐊᒥᒃ 
ᑲᓇᑕᒥᓗ ᐱᓇᓱᐊᖃᑎᐅᓲᓂᒃ ᑲᓇᑕᒥ ᑕᕆᐅᕐᔪᐊᓗ 
ᐊᑭᐊᓂ, ᐸᕐᓇᑐᒍᑦ ᖃᐅᔨᓴᕆᐊᓯᓛᕐᓱᑕ ᓄᓇᕕᐅᑉ 
ᐃᒪᖓᓂᒃ 2026-ᒥ.

ᐅᑯᓂᖓ ᑐᕌᒐᖃᕐᓱᑕ:

	› ᐊᓪᓚᖑᕐᑎᓯᓗᑕ ᓱᒃᑯᓇᕐᑐᓂᒃ ᖃᓄᐃᑦᑑᒪᖔᑕ 
ᐱᑕᖃᕐᒪᖔᑕᓗ ᓄᓇᕕᒻᒥ.

	› ᐅᓇᑕᒡᒑᓗᑕ ᐆᒪᔪᓂᒃ ᐅᕕᓂᕐᒥᒍᑦ ᓱᒃᑯᓇᕐᑐᓂᒃ 
ᓄᐊᑦᓯᑐᐃᓐᓇᕆᐊᓕᓐᓂᒃ, ᖃᖓᐅᑎᓪᓗᒍ ᐊᕐᕌᒍᒥ 
ᐊᑑᑎᓲᖑᒻᒪᖔᑕ, ᐊᒻᒪᓗ

	› ᓱᒃᑯᓇᕐᑐᑕᖃᑦᓴᓂᕐᐸᑦ ᐊᖏᔪᒥᒃ 
ᖃᓄᐃᓘᕐᑕᐅᒍᓐᓇᕋᔭᕐᒪᖔᑕ ᓂᕿᓃᑦᑎᓗᒋᑦ 
ᖃᐅᔨᔭᕕᓂᐅᒍᑎᒃ.

ᑐᑭᓯᒪᔭᐅᑦᓯᐊᖁᔨᕗᒍᑦ: ᑕᒪᓐᓇ ᖃᐅᔨᓴᕐᓂᖅ 
ᓄᕐᖃᑎᑦᓯᒐᓱᐊᕈᑎᐅᖕᖏᒪᑦ ᐃᓄᑐᐃᓐᓇᓂᒃ 
ᓂᕿᑐᐃᓐᓇᑐᖃᑦᑕᓲᓂᒃ. ᐁᑉᐹᒍᖔᕐᓕ, ᑐᕌᒐᖃᕐᑐᒍᑦ 
ᓴᐳᒻᒥᓂᕐᒥᒃ ᐊᑦᑕᓇᖕᖏᑐᓂᒃ, ᓂᕿᑦᓯᐊᓂᒃ 
ᓂᕿᑐᐃᓐᓇᑐᖃᑦᑕᖁᔨᑦᓱᑕ ᐅᓪᓗᒥ ᓯᕗᓂᕐᒥᓗ.

ᓄᓇᓕᑦᓯᓅᓛᕆᐊᒥᒃ ᕿᓚᓈᕐᖁᒍᑦ 
ᐅᖄᒍᑎᖃᕆᐊᕐᑐᕆᓪᐊᓚᓗᑕ ᓱᒃᑯᓇᕐᑐᓂᒃ 
ᐱᓇᓱᐊᖃᑎᖃᑦᓯᐊᓕᐅᒥᓂᕐᓴᐅᓗᑕᓗ 
ᑐᑭᓯᒪᑦᓯᐊᓛᕋᑦᓯ 
ᖃᓄᐃᓘᕈᑎᒋᒐᔭᕋᑦᓯᐅᓗ.

ᑐᓴᕈᑎᓕᕆᓂᕐᒥ ᑐᑭᒧᐊᑦᑎᓯᔨ ᑳᑎ ᐊᐳᑎᐊᕐᔪᒃ 
ᐱᓇᓱᐊᖃᑎᖃᖃᑦᑕᑐᖅ ᑕᑯᓐᓇᕋᑦᓴᓕᐅᕐᑎᒥᒃ 
ᔮᓐ-ᕕᓕᑉ ᐳᕈᓲᒥᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᑕᑯᓐᓇᕋᑦᓴᓕᐅᕐᓱᑎᒃ ᖃᐅᔨᒪᔭᒥᓂᒃ ᓂᕐᔪᑎᓂᒃ 
ᐅᖄᔪᓂᒃ, ᐊᖑᓇᓱᐊᕈᓯᕐᓂᒃ ᓯᓚᐅᓪᓗ 
ᐊᓯᑦᔨᐸᓪᓕᐊᓂᖓᑕ ᓱᕐᕃᓂᖓᓂᒃ. ᐱᔭᕇᑐᐊᕈᑎᒃ 
ᑕᑯᓐᓴᕋᑦᓴᓕᐅᕐᓯᒪᓛᕐᑐᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᑌᔭᐅᔪᓂᒃ ᑕᑯᓐᓇᕋᑦᓴᓕᐅᕈᒪᑦᓱᑎᓪᓗ ᒪᕐᕋᓕᐅᑉ 
ᐅᖑᓐᓂᐊᕕᐅᓪᓗ ᓄᓇᖓᓂᒃ, ᑭᖒᕚᖑᔪᓄᑦ 
ᐃᓕᓐᓂᐊᑎᑦᓯᒍᑎᐅᒐᔭᕐᑐᓂᒃ. ᑳᑎ 
ᓂᐱᓕᐅᕆᖃᑦᑕᑐᖅ ᑖᒃᑯᓂᖓ ᑕᑯᓐᓇᕋᑦᓴᓕᐊᖑᔪᓂᒃ 
ᐱᔭᕇᕐᑕᐅᐸᑕ ᑕᑯᓐᓇᑕᐅᓛᕆᐊᖏᑦ ᓄᓇᕕᒻᒥᐅᓄᑦ 
ᐊᓕᐊᑦᑐᒍᑦ!

ᐆᒪᔪᕐᑕᐅᔪᓂᒃ ᐃᑉᐱᒋᔭᖃᕐᓂᖅ
ᓲᓕ-ᐋᓐ ᐃᕐᕈᒥᐊᖅ ᐱᓇᓱᑦᑎᑖᖑᓚᐅᔪᖅ 
ᓯᕗᓕᕐᓂᐊᑎᓪᓗᒍ ᐱᓇᓱᐊᕐᑕᐅᔪᓂᒃ ᐅᑭᐅᒥ 2025 
ᒫᑦᔨᒥ ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎᖃᓚᐅᔪᖅ 
ᓂᕐᔪᑏᑦ ᐊᐅᓚᑦᓯᔨᖏᑦ ᐊᒻᒪᓗ ᖃᐅᔨᓴᕐᑏᑦ 
ᑲᑎᒪᓂᖓᓂ. ᒪᑭᕝᕕᑯᓐᓂᒃ ᐱᓇᓱᐊᖃᑎᖃᕐᓱᓂ 
ᐱᓪᓗᑯᒋᐊᓕᓐᓂᓗ ᖃᐅᔨᒪᔪᒻᒪᕆᓐᓂᒃ 
ᖃᕆᑕᐅᔭᕈᑎᓕᐅᓲᒥᒃ ᑲᒥᐊ ᓚᕘᓐᑌᓐᒥᒃ, 
ᓄᓇᕕᒻᒥᐅᑦ ᐃᓄᐃᑦ ᐊᖑᓇᓱᑦᑏᑦ ᐊᑐᕋᑦᓴᖓᓂᒃ 
ᓴᓇᖃᕐᑕᑐᒍᑦ ᐆᒪᔪᕐᑕᐅᔪᕕᓂᕐᓂᒃ ᖃᐅᔨᒪᒍᑎᑦᓴᓂᒃ. 
ᔪᓓ 2025-ᒥ ᑖᑦᓱᒪ ᖃᕆᑕᐅᔭᕈᑎᐅᑉ 
ᐊᑎᑦᓴᖓᓂᒃ ᐱᒐᓱᐊᓚᐅᔪᒐᑦᑕ Facebook-ᒥᒃ 
ᐊᑐᕐᓱᑕ, ᓇᓪᓕᑳᔭᐅᓚᐅᔪᖅ “ᓇᓯᕝᕕᒃ” ᑐᑭᖃᕐᑎᓗᒍ 
“ᐃᓂ ᖃᓂᖕᖏᑐᒧᑦ ᑕᑯᒍᑎᐅᒍᓐᓇᑐᖅ 
ᑭᖕᖏᑦᑐᒦᑦᓱᓂ.” 

ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᑕᑯᓐᓇᕋᑦᓴᓕᐅᕐᓂᖅ

ᑖᓐᓇ ᖃᕆᑕᐅᔭᕈᑎᑦᓴᖅ ᐱᔭᕇᓛᕐᑐᖅ 
ᑕᑯᔭᐅᑎᑕᐅᒋᐊᖕᖓᓛᕐᓱᓂᓗ ᐊᕐᕌᒍᑕᒫᕐᓯᐅᑎᒥ 
ᑲᑎᒪᓂᒻᒪᕆᒻᒥ ᐆᑦᑑᐱᕆ 2025-ᒥ. 

ᓯᕗᓂᕐᒥ ᐅᒫᔪᕐᑕᐅᔪᕕᓂᕐᓂᒃ ᐃᑉᐱᒍᓱᒍᑎ ᐊᑐᕐᓗᒍ 
ᓄᖑᑐᐃᓐᓇᑎᑦᓯᑌᓕᓂᕐᒥᒃ ᓯᕗᓂᕐᒥ ᐱᓇᓱᐊᕈᒪᒐᑦᑕ 
ᐃᓄᐃᑦ ᑐᑭᑖᕈᑦᔨᑎᓪᓗᒋᑦ ᐃᓄᑐᐃᓐᓇᐅᖃᑎᒥᓂᒃ.

ᑲᑎᖕᖓᔨᐅᕖᑦ
ᐊᑕᓐᓂᐅᕕᒃ

ᐊᑕᓐᓂᐅᕕᒃ ᖄᖏᕐᓂᑯᓕᐅᕐᑎᐅᒐᓂ ᑎᒥᐅᔪᖅ, 
ᑎᒥᖕᖑᑎᑕᐅᓯᒪᑦᓱᓂ ᐊᐅᒡᒍᓯ 2024-ᒥ, 
ᑎᓕᔭᐅᓯᒪᒍᑎᖃᕐᓱᓂ ᑕᓯᐅᕐᓯᓂᕐᒥᒃ ᐃᑉᐱᒋᔭᖃᕐᓂᒥᓪᓗ 
ᖃᐅᔨᓴᕐᓂᒥᒃ ᓄᓇᕕᒻᒥ ᓴᐳᒻᒥᓗᑎᒃ ᐃᓄᐃᑦ  
ᓇᒻᒥᓂᖅ ᐊᐅᓚᑦᓯᒍᓐᓇᓯᒍᒪᓂᖓᓂᒃ.

ᐱᓇᓱᐊᓯᓚᐅᕐᒥᔪᑦ NordVik, ᑖᓐᓇ 
ᐅᒃᑯᐃᖔᕐᓗᓂ ᖃᐅᔨᒋᐊᕐᕕᐅᒍᓐᓇᑐᖅ 
ᓄᐊᑕᐅᖃᑦᑕᓯᒪᔪᓂᒃ ᐅᓪᓗᒥᓗ ᓄᐊᑕᐅᔪᓂᒃ 
ᓄᓇᕕᒻᒥ ᖃᐅᔨᓴᕐᓂᑯᑦ, ᐃᓚᖃᕐᓱᓂ ᐃᓄᓕᒫᓄᑦ 
ᕿᒥᕐᕈᔭᐅᒍᓐᓇᑐᓂᒃ ᑐᑭᓯᑎᑦᓯᒍᑎᓂᒃ. 
ᐱᓇᓱᐊᖃᑎᖃᕐᓱᓂᒃ Laval ᐃᓕᓐᓂᐊᕕᕐᔪᐊᖓᓂᒃ 
ᓄᐊᑦᓯᓯᒪᔪᑦ ᐊᒥᓱᓂᒃ ᖃᐅᔨᓴᕈᑎᐅᓯᒪᔪᓕᒫᓂᒃ 
ᓄᓇᑦᑎᓂ ᐅᓪᓗᒥᒧᑦ ᑎᑭᑦᓱᒍ.

ᐱᓇᓱᕝᕕᑎᓐᓂ, ᐊᐅᓚᑦᓯᒍᑎᑦᓴᑖᕐᑎᓯᓯᒪᒻᒥᔪᑦ 
ᐱᓇᓱᒍᓯᕐᓂᓗ ᐊᑕᐅᓐᓂᐅᕕᐅᑉ ᐃᖏᕐᕋᓂᖓᓄᑦ 
ᐱᓇᓱᑦᑎᑖᕐᖃᒥᕐᓱᑎᓪᓗ. ᓯᕗᓪᓕᐹᒥ 
ᐊᕐᕌᒍᑕᒫᕐᓯᐅᑎᒥᒃ ᑲᑎᒪᓂᖃᓛᕐᑐᑦ 2025  
ᐊᕐᕌᒍᖓ ᐃᓱᓕᓚᐅᕐᑎᓇᒍ. ᑕᒪᑐᒧᖓ 
ᑎᑭᐅᑎᒐᓱᐊᕐᓂᒥᓂ ᐱᓇᓱᑦᑎᖏᑦ ᓄᓇᓕᓐᓂᒃ 
ᑎᒥᐅᔪᓂᒃ ᐱᓇᓱᐊᖃᑎᖃᓛᕐᑐᑦ ᓄᐃᑎᑦᓯᒐᓱᐊᕐᓗᑎᒃ 
ᓄᓇᓕᒻᒥ ᖃᐅᔨᓴᕐᓂᒧᑦ ᑲᑎᖕᖓᔨᓂᒃᑦ 
ᐃᑲᔪᕐᓗᓂᒋᓪᓗ ᓇᓪᓕᑳᓂᖏᓐᓂᒃ ᑭᒡᒐᑐᕐᑎᓴᒥᓂᒃ 
ᐊᕐᕌᒍᑕᒫᕐᓯᐅᑎᒥ ᑲᑎᒪᓂᐅᓛᕐᑐᒧᑦ.

ᑲᑎᖕᖓᔨᖃᕐᑐᑦ ᐱᓇᓱᐊᕈᒪᓂᖃᑦᓯᐊᑐᓂᒃ 
ᖃᐅᔨᒪᓂᖃᑦᓯᐊᓱᑎᓪᓗ, ᐃᓚᒋᔭᐅᑎᓪᓗᒍ 
ᐊᖓᔪᕐᖄᑕ ᑐᖓᓕᖓ ᐱᓕ ᐹᓕᓴ 
ᑎᒃᑯᐊᑕᐅᓯᒪᔪᖅ ᑐᑭᒧᐊᑦᑎᓯᔨᐅᓂᐊᕐᑎᓗᒍ 
ᐊᖓᔪᕐᖄᕆᔭᐅᓗᓂᓗ ᐊᑕᓐᓂᐅᕕᐅᑉ 
ᑲᑎᖕᖓᔨᖏᓐᓄᑦ. ᐊᓯᖏᑦ ᑲᑎᖕᖓᔩᑦ ᐅᑯᐊ 
ᑮᓇᐅᔭᓕᕆᔨ ᐹᕆ ᕗᐊᑦ, ᐊᒻᒪᓗ ᑲᑎᖕᖓᔩᑦ 
ᕉᑕ ᑯᑭᐊᐱᒃ ᐊᒻᒪᓗ ᐱᓕ ᑫᓐ. ᐃᓖᓇ ᓚᐸᕌᓐᔅ 
ᐃᑲᔪᕐᓯᒪᖃᑦᑕᒥᔪᖅ ᑲᑎᖕᖓᔨᐅᖃᑎᐅᖃᑦᑕᓚᐅᔪᒐᒥ 
ᑭᒡᒐᑐᕐᓱᓂ ᓄᓇᕕᒻᒥ ᐃᓗᓯᓕᕆᔨᓂᒃ. ᑲᑎᖕᖓᔩᑦ 
ᑐᑭᓯᒪᑦᓯᐊᑐᑦ ᓵᖕᖓᔭᐅᒋᐊᓕᓐᓂᒃ ᓯᕗᓂᕐᒥ 
ᖃᐅᔨᓴᕐᓂᒥᓪᓗ ᕿᓚᓈᕈᑎᖃᑦᓯᐊᓱᑎᒃ 
ᐊᑐᐃᓐᓇᐅᓂᕐᓴᐅᖁᑦᓱᒍ ᐱᕙᓪᓕᖁᑎᐅᓗᓂᓗ 
ᓄᓇᕕᒻᒥᐅᓄᑦ. ᐱᖓᓱᑦ ᐃᓃᑦ - ᑭᒡᒐᑐᕐᑐᑦ 
ᓄᓇᓕᓐᓂᒃ ᑕᓯᐅᔭᕐᔪᐊᒥ, ᓄᕗᒻᒥ ᐅᖓᕙᒥᓗ 
- ᓂᕈᐊᕐᑕᐅᓂᖃᓛᕐᒥᔪᑦ ᐊᕐᕌᒍᑕᒫᕐᓯᐅᑎᒥᒃ 
ᑲᑎᒪᓂᖃᓕᕐᐸᑕ.

ᐊᕐᕌᒍᓂ ᐊᓂᒍᕐᑐᓂ, ᐊᑕᓐᓂᐅᕕᐅᑉ ᐱᓇᓱᑦᑎᖏᑦ 
ᐊᒥᓱᓄᑦ ᑲᑎᒪᓂᕐᓄᑦ ᐅᐸᐅᑎᖃᑦᑕᑐᑦ 
ᑎᓕᔭᐅᓯᒪᒍᑎᒥᓂᒃ ᐱᓇᓱᐊᕐᓂᐊᑕᒥᓂᓪᓗ 

ᐱᓇᓱᐊᓲᑦ ᖃᐅᔨᓴᕐᑕᐅᔪᑦ ᓯᕗᓪᓕᐅᔭᐅᖁᔭᐅᓯᒪᔪᓂᒃ 
ᐱᑦᓯᐊᕋᓗᐊᕐᒪᖔᑕ, ᑭᖕᖒᒪᒋᔭᐅᔪᓂᒃ  
ᓄᓇᕕᒻᒥᐅᓗ ᐊᑑᑎᒍᒪᔭᖏᓐᓂᒃ, ᓲᓱᑦᓴᓯᐊᕐᓂᑯᑦ 
ᐊᑑᑎᖃᑦᓯᐊᑐᓂᓪᓗ ᐱᓇᓱᐊᖃᑎᖃᕐᓂᑯᑦ 
ᖃᐅᔨᓴᕐᑎᓂᒃ ᓄᓇᓕᓐᓂᓗ.

ᐊᕐᕌᒍᒥ ᐊᓂᒍᕐᑐᒥ, ᐊᑕᓐᓂᐅᕕᒃ  
ᓯᕗᒧᐊᑦᓯᒪᔪᖅ ᑐᖕᖓᕕᓕᐅᕐᓂᒥᓂ ᐱᒻᒪᕆᓐᓂᒃ 
ᐱᓇᓱᐊᕐᑕᐅᒋᐊᓕᓐᓂᒃ. ᐱᓇᓱᖃᑎᖃᕐᓱᑎᒃ 
ᐃᓕᓐᓂᐊᕕᕐᔪᐊᒥᒃ Carleton-ᒥᒃ ᓄᑖᓂᒃ 
ᐱᓇᓱᒍᑎᑦᓴᓕᐅᖃᑦᑕᑐᑦ ᑎᑭᑎᑦᓯᕕᐅᖃᑦᑕᕋᔭᕐᑐᒥᒃ 
ᐊᐅᓚᑦᓯᒍᑎᐅᓗᓂᓗ ᖃᐅᔨᓴᕈᒪᔪᓂᒃ ᓄᓇᕕᒻᒥ 
ᓯᓵᓯᐱᒥᓗ. ᑖᓐᓇ ᖃᕆᑕᐅᔭᕈᑎᑦᓴᖅ 
ᐊᑐᐃᓐᓇᐅᓛᕐᑎᓗᒍ ᐅᐱᕐᖓᓴᒥ 2026-ᒥ 
ᓂᕆᐅᒋᔭᐅᔪᖅ.

2019-ᖑᑎᓪᓗᒍ ᑲᑎᒪᓂᖃᓚᐅᕐᓯᒪᒻᒪᑦ  
ᓴᓪᓗᓂ ᐅᖄᒍᑎᖃᕐᓱᑎᒃ ᑐᒃᑐᓂᒃ ᐊᐅᓪᓚᐸᑦᑐᓂᒃ 
ᖃᓄᕐᓗ ᐊᐅᓚᑦᔭᕆᐊᕈᑎᖃᕈᓐᓇᒪᖔᕐᒥᒃ ᐃᓄᐃᑦ 
ᑕᑯᖃᑦᑕᑕᖏᓐᓂᒃ ᑐᒃᑐᓂᒃ ᐃᑭᓪᓕᕙᓪᓕᐊᔪᓂᒃ. 
ᑲᑎᒪᔪᓃᑦᑐᑦ ᐱᓇᓱᐊᖃᑎᒌᓐᓂᐊᓂᕋᕐᓯᒪᔪᑦ  
ᐃᓄᓐᓄᑦ ᓯᕗᓕᕐᑕᐅᓗᓂ ᐊᐅᓚᑦᓯᓂᐅᓂᐊᕐᑐᒥᒃ 
ᒪᓕᒐᕐᓂᒃ: ᓄᓇᕕᒻᒥ ᑐᒃᑐᐃᑦ ᓴᐳᒻᒥᔭᐅᓂᖏᓐᓄᑦ 
ᐸᕐᓇᓯᒪᒍᑏᑦ.

ᓴᐳᒻᒥᓂᕐᒧᑦ ᐸᕐᓇᓯᒪᒍᑏᑦ ᑐᖕᖓᕕᖃᕐᑎᓗᒋᑦ 
ᐃᓄᐃᑦ ᓄᓇᕕᒻᒥᐅᑦ ᖃᐅᔨᒪᐅᓯᖏᓐᓂᒃ  
ᑐᒃᑐᓂᒃ ᑐᓴᕐᑎᓯᒍᑎᖃᕐᓂᑯᑦ. 

ᑐᑭᓯᑎᑦᓯᒍᑎᖃᕆᐊᕐᑐᓱᑎᒃ ᖃᐅᔨᓴᕐᓂᐅᑉ 
ᐱᓇᓱᐊᕐᑕᐅᓂᖓᓂ ᓱᓇᔨᐅᓂᕐᒥᓂᒃ. ᐊᑕᓐᓂᐅᕕᒃ 
ᐃᓇᖐᖕᖏᑐᖅ ᖃᐅᔨᓴᕈᓐᓇᐅᑎᑖᕐᑎᓯᓲᓂᒃ 
ᐅᕝᕙᓗᓗᓐᓃᑦ ᐊᓯᖏᓐᓂᒃ ᒪᓕᒐᕐᑎᒍᑦ 
ᐱᓇᓱᐊᕐᑕᐅᒋᐊᓕᓐᓂᒃ. ᓴᐳᒻᒥᔨᐅᖔᕐᑐᑦ, 
ᓄᓇᕕᒻᒥᐅᓄᑦ ᓯᕗᓕᕐᑕᐅᔪᓂᒃ ᐱᓇᓱᖃᑎᖃᕐᓱᑎᒃ 
ᓄᓇᓕᓐᓂᒃ ᐱᒻᒪᕆᐅᑎᑕᖏᑦ, ᓯᕗᓪᓕᐅᔭᖁᔭᖏᑦ 
ᐱᕐᖁᓯᖏᓪᓗ ᐊᑐᕐᓱᒋᑦ. ᓄᐃᑦᓯᓂᒃᑯᑦ ᓄᓇᓕᒻᒥ 
ᖃᐅᔨᓴᕐᓂᒧᑦ ᑲᑎᒪᔨᓂᒃ ᐃᓚᐅᑎᑦᓯᓱᑎᓪᓗ 
ᓄᓇᓕᓕᒫᑎᒍᑦ ᑎᒥᐅᔪᓂᒃ, ᖃᐅᔨᓴᕈᑏᑦ 
ᕿᒥᕐᕈᔭᐅᑦᓯᐊᕈᓐᓇᖃᑦᑕᓂᐊᕐᒪᑕ ᑕᓯᐅᕐᓯᔭᐅᓗᑎᓪᓗ 
ᓄᓇᓕᒻᒧᑦ ᓄᓇᓕᓕᒫᑎᒍᓪᓗ. ᐊᑕᓐᓂᐅᕕᒃ 
ᖃᐅᔨᒪᑦᓯᐊᕈᓐᓇᓂᐊᓕᕐᑐᖅ ᐱᓇᓱᐊᕐᑕᐅᔪᓂᒃ 
ᐱᒋᐊᕐᓂᖓᓂᑦ ᐃᓱᓕᓂᖓᓄᑦ, ᖃᐅᔨᓴᕐᑎᓂᒃ 
ᑐᑭᓯᒪᑎᑦᓯᓯᐊᕐᓗᓂ ᐃᓗᕐᖁᓯᕐᑎᒍᑦ  
ᒪᓕᒐᐅᔪᓂᒃ ᖃᐅᔨᓴᕈᑎᕕᓃᓪᓗ ᓄᓇᓕᓐᓄᑦ 
ᑐᓴᕐᑎᓯᒍᑎᐅᑦᓯᐊᖃᑦᑕᑎᓪᓗᒋᑦ ᑐᑭᖃᑦᓯᐊᓗᑎᒃ 
ᐱᕙᓪᓕᖁᑎᐅᓗᑎᓪᓗ ᓄᓇᕕᒻᒥᐅᓄᑦ.

ᐊᑕᓐᓂᐅᕕᐅᑉ ᐱᓇᓱᑦᑎᖏᑦ ᐊᓕᐊᓱᑦᑐᑦ 
ᓯᕗᒧᐊᑉᐸᓕᐊᓂᕐᒥᓂ ᐱᒋᐊᓪᓚᕆᓐᓂᕆᓛᕐᑕᒥᓄᑦ 
2026-ᒥ ᑎᑭᐅᑎᕙᓪᓕᐊᓂᕐᒥᓂ. ᑕᒪᓐᓇ 
ᐊᑑᑎᔭᐅᓚᐅᕐᓯᒪᖕᖏᑐᖅ ᑎᑭᐅᑎᕙᓪᓕᐊᒐᑦᑎᒍᑦ, 
ᕿᓚᓈᕐᓇᑐᕋᑕᐅᖃᑦᑕᑐᖅ ᐊᕐᕌᒍᓂ ᐊᒥᓱᓂ 
ᐸᕐᓇᑕᐅᔪᑦ ᐱᓇᓱᐊᖃᑎᒌᓐᓂᐅᖃᑦᑕᑐᓪᓗ 
ᐱᖕᖑᐸᓪᓕᐊᓕᕐᒪᑕ. ᐊᑕᓐᓂᐅᕕᐅᑉ 
ᐃᖏᕐᕋᓯᓪᓚᕆᓐᓂᕆᓛᕐᑕᖓᓄᑦ ᕿᓚᓈᕐᐳᒍᑦ, 
ᐱᓇᓱᒍᑎᑦᓴᖃᑦᓯᐊᓗᓂ ᐱᒍᑦᔨᒍᑎᖃᕐᓗᓂᓗ, 
ᐊᒻᒪᓗ ᐱᓇᓱᖃᑎᖃᕐᓗᓂ ᓄᓇᓕᓐᓂᒃ 
ᖃᐅᔨᓴᕐᓃᑦ ᓄᓇᕕᒻᒥᐅᓂᒃ ᐱᒍᑦᔨᓯᐊᖁᓪᓗᒋᑦ.

ᑖᒃᑯᐊ ᐸᕐᓇᓯᒪᒍᑏᑦ ᑫᓪᓚᑐᐃᒍᑎᐅᒐᓱᐊᕐᒥᔪᑦ 
ᓯᕗᒧᐊᒍᑎᖃᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ, 
ᐱᕐᖁᓯᑐᖃᑦᑎᒍᑦ ᐃᓂᓪᓚᖓᐅᓯᐅᓯᒪᔪᑦ ᐊᑐᕐᓗᒋᑦ 
ᑐᒃᑐᓂᐊᕈᓰᑦ ᓄᓇᕕᒻᒥᐅᓗ ᐃᓄᐃᑦ ᓇᒻᒥᓂᖅ 
ᐊᐅᓚᑦᓯᒍᓐᓇᓯᖁᓪᓗᒋᑦ ᓂᕐᔪᑏᑦ ᐊᐅᓚᑕᐅᓂᖏᓐᓂᒃ.

ᐅᕙᒍᑦ (ᒪᑭᕝᕕᒃ ᐊᖑᕕᒐᒃᑯᓗ) 
ᑲᑎᒪᓂᐊᕈᓯᖃᑎᓯᓛᕐᑐᒍᑦ ᑐᑭᓯᓇᕐᑎᓯᒋᐊᓪᓚᕈᑎᑦᓴᑎᓐᓂᒃ 
ᐸᕐᓇᓯᒪᒍᑎᓕᐊᖑᔪᓂᒃ ᓴᐳᒻᒥᒍᑎᑦᓴᓂᒃ, ᒪᑯᓂᖓ 
ᐆᒪᔪᓕᕆᔩᑦ ᓴᐳᒻᒥᔨᖏᑦ, ᑐᒃᑐᓂᐊᕐᐸᑐᑦ ᐆᒪᔫᒻᒥᔪᑦ 
ᐊᓯᖏᑦ ᐊᒥᓱᖕᖑᓗᐊᕐᑎᑌᓕᓗᒋᑦ, ᑐᒃᑐᓂᐊᓲᓂᒃ 
ᓂᕿᑦᓴᓯᐅᕋᑎᒃ ᐊᒻᒪᓗ ᖃᐅᔨᓴᕐᓂᒥᒃ.  
ᑖᒃᑯᓇᓂ ᑲᑎᒪᓂᐊᕈᓯᕐᓂ ᐃᑲᔪᕐᓯᖃᑦᑕᓛᕐᑐᒍᑦ 
ᓈᒻᒪᓯᓕᑎᑦᓯᐊᓗᒋᑦ ᐸᕐᓇᓯᒪᒍᑏᑦ, ᐊᖑᕕᒉᓪᓗ 
ᕿᒥᕐᕈᒍᓐᓇᖃᑦᑕᓛᕐᓱᑎᒃ ᐸᕐᓇᑕᐅᔪᓂᒃ.

ᑖᒃᑯᐊ ᓴᐳᒻᒥᓂᕐᒧᑦ ᐸᕐᓇᓯᒪᒍᑏᑦ ᑐᕌᒐᖃᕐᑐᑦ 
ᐃᑉᐱᒍᓱᑦᑎᐅᓂᕐᒥᒃ ᖃᓄᐃᖕᖏᓯᐊᕐᑎᓯᓂᕐᒥᓗ 
ᑐᒃᑐᓂᒃ ᓲᓲᑦᓴᓯᐊᕐᓗᑎᒃ ᓇᓪᓕᖁᐊᕇᑎᑦᓯᓯᐊᕐᓗᑎᓪᓗ 
ᓄᓇᒥᒃ ᑐᒃᑐᖃᑦᓯᐊᓛᖁᓪᓗᒍ ᓯᕗᓂᕐᒥ. 

ᓄᓇᕕᒻᒥ ᑐᒃᑐᐃᑦ 
ᓴᐳᒻᒥᔭᐅᓂᖏᓐᓄᑦ 
ᐸᕐᓇᓯᒪᒍᑏᑦ

ᐊᕐᕌᒍᒋᓚᖓᓕᕐᒥᔭᕗᑦ ᐱᔭᑦᓴᓕᐹᓗᒃ! ᑲᑎᒪᓂᕆᓲᑦᑕ 
ᐱᓇᓱᐊᕐᑕᑕᓗ ᐊᓯᖏᑎᒍᑦ, ᐸᕐᓇᓛᓕᕐᒥᔪᒍᑦ ᓄᑖᓂᒃ 
ᕿᓚᓗᒉᑦ ᐊᐅᓚᑕᐅᒍᑎᑦᓴᖏᓐᓂᒃ, ᐊᖑᕕᒐᕐᓂᓗ 
ᐃᑲᔪᕐᓗᑕ ᓂᕈᐊᕐᓂᖃᓕᕐᐸᑕ, ᐊᒻᒪᓗ 
ᐱᕈᕐᐸᓕᐊᖏᓐᓇᓗᑕ ᐱᕙᓪᓕᒋᐊᕐᑎᖏᓐᓇᓗᒍ 
ᑎᒥᖁᑎᕗᑦ ᒥᑭᔫᒻᒪᑦ. ᐅᑯᐊ ᐱᓂᐊᕐᓂᐅᓛᓕᕐᒥᔪᑦ 
ᖃᐅᔨᒪᒐᓱᐊᕋᑦᓭᑦ:

ᐆᒃᑑᐱᕆ 2025

ᐊᕐᕌᒍᑕᒫᕐᓯᐅᑎᒥᒃ 
ᑲᑎᒪᓂᖅ 
(ᐆᒃᑑᐱᕆ 21-23)

ᐊᕐᕌᒍᑕᒫᕐᓯᐅᑎᑦᑎᓂᒃ ᑲᑎᒪᓂᖅ ᐳᕕᕐᓂᑐᒦᓛᕐᑐᖅ. 
ᓄᓇᕕᒻᒥᐅᓕᒫᑦ ᓈᓚᒍᓐᓇᓛᕐᑐᑦ ᑕᕐᕋᒥᐅᑦ 
ᓂᐱᖓᑦᑕ ᓈᓚᐅᑎᖓᒍᑦ ᖃᓄᐃᓘᕐᓯᒪᓕᕐᓂᑎᓐᓂᒃ 
ᑐᓵᖃᑎᐅᓗᑎᒃ, ᓂᕐᔪᑏᑦ ᐊᐅᓚᑕᐅᒍᑎᖏᓐᓂᒃ 
ᐱᓇᓱᐊᖃᑦᑕᑕᑦᑎᓂᓪᓗ. ᑕᒡᒐᓂᓗ ᓂᕈᐊᕐᓂᖃᓛᕐᓱᑕ 
ᐳᕐᑐᓂᕐᓴᓴᓂᒃ ᐊᖓᔪᕐᖄᑉ ᐃᓂᖓ  
ᐊᒻᒪᓗ ᐊᓪᓚᑎᐅᑉ ᐃᓂᖓ ᐊᖑᕕᒐᕐᒥ.

ᓅᕕᒻᐱᕆ 2025

ᐊᖑᕕᒉᑦ ᓂᕈᐊᕐᓂᖓ
ᓲᖑᔪᓂᒃ ᓂᐱᖃᑦᓯᐊᕈᓐᓇᑐᓂᒃ ᐃᓄᓐᓂᒃ 
ᓯᕗᓕᖁᔨᒐᑦᑕ ᓂᕐᔪᑏᑦ ᐊᐅᓚᑕᐅᒍᑎᖏᒍᑦ 
ᑭᖕᖒᒪᓇᓪᓚᕆᒻᒪᑦ ᓄᓇᕕᒻᒥᐅᓄᑦ 
ᓂᕿᑐᐃᓐᓇᖃᑦᓯᐊᖏᓐᓇᓂᐊᕈᑦᑕ. ᐊᖑᕕᒉᑦ 
ᑲᑎᖕᖓᔨᖏᑦ ᐊᑐᓂᑦ ᓄᓇᓕᓐᓂᑦ ᓂᕈᐊᕐᑕᐅᓲᑦ 
ᓄᓇᓕᒻᒥᓂ ᐊᖑᓇᓱᑦᑎᓂᒃ ᑭᒡᒐᑐᓚᖓᑦᓱᑎᒃ. 
ᓂᕈᐊᕐᓃᑦ ᐊᑑᑎᒋᐊᖃᓪᒪᕆᑦᑐᑦ ᐊᖑᕕᒉᑦ 
ᑲᑎᖕᖓᔨᖏᑦ ᐃᓄᑐᐃᓐᓇᐅᓗᑎᒃ  
ᐃᓄᓕᒫᕐᑎᓯᓂᕐᓂ ᑭᐅᒪᖃᑎᐅᒋᐊᖃᓛᕐᒪᑕ  
ᕿᓚᓗᒉᑦ ᐊᐅᓚᑕᐅᒍᑎᑦᓴᖏᑦ ᐱᓇᓱᐊᕐᑕᐅᓯᑉᐸᑕ. 
ᑎᒃᑯᐊᓯᖁᔨᕗᒍᑦ ᓲᖑᔪᓂᒃ ᐃᓄᑐᐃᓐᓇᓂᒃ 
ᓯᕗᓕᕈᓐᓇᓯᐊᕐᑐᓂᒃ ᓂᕈᐊᕆᐊᕐᑐᓯᐊᕐᓗᓯᓗ!

ᔭᓄᐊᕆ-ᕕᕗᐊᕆ 2025

ᐆᒪᔪᕐᑕᐅᔪᕕᓂᕐᓂᒃ 
ᖃᐅᔨᒪᒐᓱᐊᕈᑎᒥᒃ 
ᐊᕐᕕᑕᕈᑎᖃᕐᓂᖅ 
ᓄᓇᓕᓐᓄᑦ
ᐅᑭᐅᖑᓚᖓᔪᖅ, ᓄᓇᓕᓐᓄᑦ ᐊᕐᕕᑕᓛᕐᑐᒍᑦ  
ᓄᑖᒥᒃ ᖃᕆᑕᐅᔭᕈᑎᒥᒃ ᖃᐅᔨᒪᒐᓱᐊᕈᑎᑦᓴᒥᒃ 
ᐆᒪᔪᕐᑕᐅᔪᕕᓂᕐᓂᒃ ᑕᑯᔭᐅᑎᑦᓯᒋᐊᕐᑐᓗᑕ ᓄᓇᓖᓪᓗ 
ᐃᓱᒪᒋᔭᖏᓐᓂᒃ ᑐᓴᕆᐊᕐᑐᓗᑕ. ᖃᐅᔨᒪᒐᓱᐊᖃᑦᑕᓛᕐᖁᓯ 
Facebook-ᑯᑦ ᖃᖓᒃᑯᑦ ᓄᓇᓕᑦᓯᓅᓛᕐᒪᖔᑦᑕ!

